
 ފތޮްިިމުދައރްިސނުގްެ 3 ދވިހެިި

 ނޝޭނަލަްިއިންސޓްޓިއިުޓްިއޮފްިއެޑޔިުކޝޭނަްި
 މިނިސްޓްރީިއޮފްިއެޑިޔުކޭޝނަްި

 މާލެ،ިދިވެހިރާއްޖެ.
 



ދިވެހި 3  

މުދައްރިސުންގެ ފޮތް

ގުރޭޑު 3

ނޭޝަނަލް އިންސްޓިޓިޔުޓް އޮފް އެޑިޔުކޭޝަން

މިނިސްޓްރީ އޮފް އެޑިޔުކޭޝަން



ޢަޒީޒާ ޢަފީފު – އަލިދޯދި، ގދ. ތިނަދޫ ލިޔުނީ:          

ޙަމީޒާ ޢަފީފު – އަލިދޯދި، ގދ. ތިނަދޫ     

ޝިއުނާ އަޙުމަދު – ރަންތަރި، ނ. ކުޑަފަރި     

މުޙައްމަދު ޤާސިމު – ފިނިވާގެ، އއ. މަތިވެރި      

މުޙައްމަދު ޢާމިރު އަޙްމަދު  އެޑިޓުކުރީ:    

ޢަޒީޒާ ޢަފީފް ޓައިޕުކުރީ:    

ލޭއައުޓު ހެދީ:                 ޢަޒީޒާ ޢަފީފް

ކުރެހީ:            

ފާޠިމަތު ޝަހީމާ  ޕްރޫފު ބެލީ:        

މުޙައްމަދު ޢާމިރު ޢަޙްމަދު      

ނޭޝަނަލް އިންސްޓިޓިޔުޓް އޮފް އެޑިޔުކޭޝަން ޝާއިޢު ކުރީ:    



`       

        

ނޭޝަނަލް އިންސްޓިޓިއުޓް އޮފް އެޑިޔުކޭޝަން

މިނިސްޓްރީ އޮފް އެޑިޔުކޭޝަން

މާލެ، ދިވެހިރާއްޖެ.

ދާއިރާތަކުގެ  ބަހައިފައިވާ  އުނގެނުން  މަންހަޖުގައި  ޤައުމީ  ދިވެހިރާއްޖޭގެ  ފޮތަކީ  މި    

ތެރެއިން ބަހާއި މުއާޞަލާތުގެ ތެރޭގައި ހިމެނޭ ދިވެހިބަހުގެ މުޤައްރަރުގައި ހިމަނައިފައިވާ؛ 

މަޢުލޫމާތާއި   

ހުނަރާއި   

ސިފަތައް     

މަގުދައްކައިދިނުމަށް  މުދައްރިސުންނަށް  އަށަގެންނެވުމަށް  ކިބައިގައި  ދަރިވަރުންގެ    

ލިޔެފައިވާ ފޮތެކެވެ. މި ފޮތް އަމާޒުކޮށްފައި މިވަނީ ޤައުމީ މަންހަޖުގެ ކީ ސްޓޭޖު އެކެއްގެ ގުރޭޑު ތިނަކަށެވެ.  

އޮފް  އިންސްޓިޓިއުޓް  ލިބިގެންވަނީ ނޭޝަނަލް  ޙައްޤު  ގެނައުމުގެ  އުނިއިތުރު  މިފޮތަށް    

އެޑިޔުކޭޝަނަށެވެ.

05 ޖަނަވަރީ 2014

 



މުދައްރިސުންނަށް ދޭ އިރުޝާދު

ތައާރަފު:

މި ފޮތަކީ ދިވެހިރާއްޖޭގެ ޤައުމީ މަންހަޖުގައި އުނގެނުން ބަހާލާފައިވާ ދާއިރާތަކުގެ ތެރެއިން  

ބަހާއި މުއާޞަލާތުގެ ތެރޭގައި ހިމެނޭ ދިވެހިބަހުގެ މުޤައްރަރުގައި ހުރި މަޢުލޫމާތާއި   

ހުނަރާއި ސިފަތައް ދަރިވަރުންގެ ކިބައިގައި އަށަގެންނެވުމަށް މުދައްރިސުންނަށް 

ލިޔެފައިވާ ފޮތެކެވެ. މި ފޮތް އަމާޒުކޮށްފައި މިވަނީ ޤައުމީ  މަގުދައްކައިދިނުމަށް  

މަންހަޖުގެ ކީ ސްޓޭޖު އެކެއްގެ ގުރޭޑު އެކަކަށެވެ. ގުރޭޑު އެކެއްގައި ދިވެހިބަސް 

ނޑު ވަޞީލަކީ މިފޮތެވެ.  ކިޔަވައިދިނުމަށް ބޭނުންކުރާނޭ މައިގަ

 

މި ފޮތުގައި މުދައްރިސަށް އިރުޝާދު ދީފައިވާ މަގުން މަސައްކަތްކޮށް ވީހާވެސް ބޮޑަކަށް  

ދަރިވަރުންގެ ކިބާގައި ބަހުގެ މަޢުލޫމާތާއި ހުނަރާއި ސިފަތައް އަށަގަންނުވަން މަސައްކަތް 

ކުރަންވާނެއެވެ. މި ފޮތް ބޭނުންކޮށްގެން ކިޔަވައިދޭނީ ސްޓޫޑެންޓް ސެންޓަޑް ލާނިންގެ 

)ދަރިވަރަށް އަމާޒުކޮށްގެން ކިޔަވައިދިނުމުގެ( އުޞޫލުތައް ބޭނުންކޮށްގެންނެވެ. އެއީ ދަރިވަރުން 

ޝައުޤުވެރިވާނޭ ތަފާތު ގޮތްތަކާއި ދަރިވަރުން ފުރިހަމައަށް ބައިވެރިވެ ހަރަކާތްތެރި ގޮތެއްގައި 

އުނގެނުމެވެ. ޢަމަލީގޮތުން ކަންތައްތައް ކުރުމުގައި ބަސް ބޭނުންކުރުމެވެ. ދިރިއުޅުމުގެ 

ކޮންމެވެސް ޙާލަތެއްގައި ބޭނުންކުރާންޖެހޭ ބަސްތައްތައް އެޙާލަތްތަކާ އެންމެ އެކަށީގެންވާ 

ގޮތެއްގައި ބޭނުންކުރުމުވެ.

ކިޔަވައިދޭ ވަގުތު:

މި ފޮތް އެކުލެވިގެން ވަނީ 10 ތީމުގެ މައްޗަށް އެކުލެވޭ 10 ޔުނިޓުގެ މައްޗަށެވެ. މިއިން 

ކޮންމެ ޔުނިޓެއްގައި ހިމެނެނީ ހަފުތާއަކު 45 މިނިޓްގެ ފަސް ޕީރިއަޑުގެ ނިސްބަތުން ތިން 

ހަފުތާގެ މަސައްކަތެވެ. 



ވަގުތުތައް ރޭވުން:

އުނގެނުމަށް ރާވައިފައިވާ ކޮންމެ ހަރަކާތަކަށް ހޭދަވާނޭ ކަމަށް ލަފާކުރާ ވަގުތު އެ އެ 

ހަރަކާތަކާ ގުޅިގެން މި ފޮތުގައި ބަޔާންކޮށްފައި ވާނެއެވެ. ވަގުތު ބަޔާންކޮށްފައި ވާނީ 45 

މިނިޓަށް ކޮންމެހެން ފައްތައިގެންނެއް ނޫނެވެ. އެހެންކަމުން އިސްވެ ދެންނެވުނު ނިސްބަތުން 

ނޑައެޅުމުގެ އިޚުތިޔާރު މުދައްރިސަށް ލިބިފައިވާނެއެވެ. މަސައްކަތްތަކަށް ވަގުތު ކަ

މަސައްކަތު ފޮތާއި އިތުރު މަސައްކަތް:

މިފޮތުންދޭ އިރުޝާދުތަކާ އެއްގޮތަށް ދަރިވަރުން މަސައްކަތް ކުރާނޭ މަސައްކަތު ފޮތެއް މި 

ނޑު މަސައްކަތް ހުންނާނީ  ފޮތާއެކު އުފައްދައިފައި ވާނެ އެވެ. ދަރިވަރުން ކުރާނެ މައިގަ

ނޑައެޅިފައިވާ މަގުސަދު ހާސިލް  މަސައްކަތު ފޮތުގައެވެ. ނަމަވެސް މި ގުރޭޑަށް ކަ

ކުރުމަށްޓަކައި، މަސައްކަތު ފޮތުގައި ނުހިމެނޭ މަސައްކަތެއް ދަރިވަރުން ލައްވައި ކުރުވުމުގެ 

އިޚުތިޔާރު މުދައްރިސަށް ލިބިގެންވެއެވެ. 

ނޑު: އިތުރު މަސައްކަތުގެ މިންގަ

މުދައްރިސުންގެ ފޮތާއި ދަރިވަރުންގެ މަސައްކަތު ފޮތުގައި ނުހިމެނޭ މަސައްކަތެއް މުދައްރިސް 

ހަވާލު ކުރާނަމަ، އެ ހަވާލުކުރެވޭ މަސައްކަތަކީ ފިލާވަޅުގެ މަގުސަދު ރަނގަޅަށް ހާސިލްވާ 

އެއްޗެއްކަން ކަށަވަރު ކުރަން ވާނެއެވެ. އަދި ފޮތުގައި ދީފައިވާ މަސައްކަތެއް ދޫކޮށްލައި 

އޭގެ ބަދަލުގައި އެހެން މަސައްކަތެއް އަލުން ދޭނަމަ، އަލުންދޭ މަސައްކަތަކީ ދޫކޮށްލާ 

މަސައްކަތަށް ވުރެ ރަނގަޅަށް ފިލާވަޅުގެ މަގުސަދު ހާސިލްވާ މަސައްކަތެއްކަން ކަށަވަރު 

ކުރަންވާނެއެވެ. އަދި ދޭފިލާވަޅާ އެއް ފެންވަރެއްގެ މަސައްކަތަކަށް ވާން ވާނެއެވެ. މިގޮތުން 

ދެވޭ މަސައްކަތްތައް ބައެއް ފަހަރަށް ފެންވަރަށް ވުރެ މަތިވުމުގެ ސަބަބުން ނޭދެވޭ ނަތީޖާއާ 

ކުރިމަތިވާތީ މުދައްރިސުން މި ނުކުތާއަށް ސަމާލުވުން މުހިންމެވެ. 

ތަމްރީނު ފޮތެއް ބޭނުންކުރުން:

މި ފޮތާއި ދަރިވަރުންގެ މަސައްކަތު ފޮތުގެ އިތުރުން ވަކިން ތަމްރީނު ފޮތެއް )ހުސް ފޮތެއް( 

ބޭނުން ކުރުމުގެ އިޚުތިޔާރު މުދައްރިސަށް ލިބިގެންވެއެވެ. ނަމަވެސް މިކަމަށް ބޭނުންކުރަން 

ވާނީ މޮނިޓަރ ފޮތެއް ނޫނެވެ. މޮނިޓަރ ފޮތުގެ މައްސަލައަކީ އެ ފޮތް ބަރުވުމެވެ. 



ޔުނިޓްތަކުގެ ތީމު:

ކޮންމެ ޔުނިޓެއް ވަކި ތީމަކަށް ލިޔެފައި ވިޔަސް އެޔުނިޓުތަކުގައި ބަޔާންކުރާ ހުރިހައި 

މަޢުލޫމާތަކީ ދަރިވަރުން ހިތުން ދަސްކުރާންޖެހޭނޭ މަޢުލޫމާތުތަކެއް ނޫނެވެ. އަދި އެއްވެސް 

ގޮތަކުން ދަރިވަރުންގެ ބަހުގެ ފެންވަރު ބެލުމުގައި މަޢުލޫމާތުގެ ގޮތުގައި ބޭނުންކޮށްގެންވާނެ 

މަޢުލުމާތެއްވެސް ނޫނެވެ. ފެންވަރު ބަލާނީ ބަހުގެ ހުނަރުންނެވެ. މައުލޫމާތުންނެއް ނޫނެވެ.

ފާހަގަތައް )އިންޑިކޭޓާސް( ޗެކްކުރުން:

ކޮންމެ ޔުނިޓެއްގެ ފެށުމުގައި އެ ޔުނިޓެއްގައި ޙާޞިލުކުރާނޭ މިންވަރުތައް )އައުޓުކަމްސް( 

ބަޔާންކޮށްފައި ވާނެއެވެ. ނަމަވެސް ފާހަގަތައް )އިންޑިކޭޓާސް( ލިޔެފައި ނުހުންނާނެއެވެ. 

ވީމާ ކޮންމެ މުދައްރިސަކުވެސް މުޤައްރަރު ވަރަށް ރަނގަޅަށް ބަލައި  ބަލައި އޭގައި ހުރި 

ފާހަގަތައް )އިންޑިކޭޓާސް( ދަރިވަރުންގެ ކިބައިން ފެނޭތޯބަލައި އައުޓުކަމް ޙާޞިލުވެއްޖެކަން 

ކުރަން ވާނެއެވެ. 

ފެންވަރު ބެލުން، ރެކޯޑްތައް ބެލެހެއްޓުން: 

ދަރިވަރުންގެ ފެންވަރު މުދައްރިސް ދެނެގަނެގަންނާނީ ކުލާހާއި ކުލާހުންބޭރުގައި ދަރިވަރުން 

ބައިވެރިވާ އެކިއެކި ޙަރަކާތްތަކުގައި ބަސްބޭނުންކުރާ މިންވަރަށް ރިއާޔަތްކޮށްގެންނެވެ. 

މި ގޮތަށް ރިއާޔަތްކުރެވޭނީ ވަރަށް ގާތުން މުދައްރިސް ދަރިވަރުންގެ ކަންތައްތައް 

ބަލައިގެންނެވެ. އެކިއެކި ޙާލަތްތަކުގައި ދަރިވަރުން ބަސް ބޭނުންކުރަން ޖައްސުވައި ނުވަތަ 

ޖެހުމުން ބަސްބޭނުންކުރާ މިންވަރާއި ބަސް ބޭނުންނުކުރެވިގެން މުއާމަލާތް ފުރިހަމަނުވާ 

މިންވަރު މުދައްރިސަށް އެނގިގެންނެވެ. އަދި މިއާއެކު ވަކިވަކިން ދަރިވަރުންގެ ރެކޯޑްތައް 

ބެލެހެއްޓިގެންނެވެ. ދަރިވަރުންގެ ފެންވަރު ބަލައި ރެކޯޑް ކުރަން ބޭނުން ކުރެވިދާނެ 

ޗެކްލިސްޓްތަކެއް މި ފޮތުގައި ހިމަނައިފައިވާނެއެވެ. އަދި ދަރިވަރުންގެ މަސައްކަތްތަކާއި 

މުދައްރިސްދޭ އިރުޝާދުތައް ސްކޫލުގެ މަސްއޫލު ފަރާތްތަކުންބާއި ބެލެނިވެރީންނަށް 

ފެންނާނޭހެން ބަލަހައްޓާންވާނެއެވެ.



ވަކި ދަރިވަރުންނަށް ސަމާލުކަން ދިނުން:

ދަރިވަރު ބަސްބޭނުންކުރަން ދަތިވާ ޙާލަތްތަލުގައި މުދައްރިސް ދަރިވަރަށް އެހީތެރިވެދީ 

"ދަރިވަރުގެ އަތުގައި ހިފައިގެން" ކުރިޔަށް ގެންދަންވާނެއެވެ. އަދި މިގޮތަށް ގެންދާއިރު 

ނޑައަޅާފައިހުރި ބައެއް މަސައްކަތްތައް ނުކުރުވައި  މިފޮތުގައި ދަރިވަރުންލައްވައި ކުރުވަން ކަ

އެހެން މަސައްކަތްތަކެއް ކުރުވަންވެސް ޖެހިދާނެއެވެ. އަދި ހަމަ އެހެންމެ މުދައްރިސް 

ޙަވާލުކުރާ މަސައްކަތްތައް ވަރަށް ފަސޭހައިން ނިންމާ ދަރިވަރުންވެސް ތިބެދާނެއެވެ. އެފަދަ 

ދަރިވަރުންނާ އެކަށީގެންވާ މަސައްކަތްތައް މުދައްރިސް ފަރުމާކޮށްގެން އެފަދަ ދަރިވަރުންގެ 

ބަހުގެ ޤާބިލުކަން މަތިކުރުމަށް ފުރުސަތު ހޯދައިދޭން ވާނެއެވެ. 

ޗެކުލިސްތުތައް ބޭނުންކޮށްގެން ދަރިވަރުންގެ ފެންވަރު ރެކޯޑުކުރިކަމުގައި ވިޔަސް ޙަޤީޤަތުގައި 

ދަރިވަރުންނަށް ކުރެވޭ ކަންތައްތަކާއި ނުކުރެވޭ ކަންތައްތައްކާއި ކަމެއް ކުރެވޭ މިންވަރު 

ރަނގަޅަށް ނޯޓުކުރުމަށް މުދައްރިސް ސަމާލުކަން ދޭންވާނެއެވެ. އަދި ވަކީން ޚާއްޞަކޮށް 

ދަރިވަރުން ކުރާ ލިޔެކިޔުމުގެ މަސައްކަތްތައް ވަރަށް ގާތުން ބަލައި ދަރިވަރުންގެ ލިޔެކިޔުމުގެ 

ހުނަރު ކުރިއެރުވުމަށް އިރުޝާދުދީފައި ހުންނާންވާނެއެވެ. އެ އިރުޝާދުތަކާއެއްގޮތަށް 

ދަރިވަރުން މައްސައްކަތް ކޮށްފައި ހުރޭތޯ ބަލައި އެމަގަށް ދަރިވަރުން ގެންދިއުމަށް 

ބާރުއަޅާންވާނެއެވެ. މިކަންކަމުން ހާސިލްކުރަން ބޭނުންވާ މަގުސަދާ އެއްގޮތަށް ޗެކް ލިސްޓަށް 

ބަދަލު ގެނެވިދާނެއެވެ. 

އަވަށްޓެރިން

އަވަށްޓެރިން، އޯގާތެރި، އަޅާލުން، ހެޔޮއެދުން، ހިތްހެޔޮ، ސަމާލުކަން،ދަޢުވަތުއެރުވުން، 

ވަޑައިގެންދެއްވުން، ބައިވެރިވެވަޑައިގަތުން، ޙަފުލާ، މުނާސަބަތުގައި، އުފަލުގައި، ޤަދަރު، އެކުވެރި، 

ރަޙުމަތް، ލޯބި، ޝުކުރުކުރުން، ހިތްވަރު، ބަރަކާތް، އަދައި، ހެޔޮއެދުން، ހެޔޮކަން، ދެމިހުރުން، 

ހަދިޔާ، ދުޢާ، އިލާހީ ރަޙުމަތް، ގެތައް ހުރޭ، ޤަދަރުކުރޭ، ދިރިއުޅޭ، ދަސްކުރޭ، ހަދިޔާދެޔޭ، ދުޢާކުރޭ، 

ހެޔޮކަން ލިބޭ، ދެމިހުރޭ، ހަދިޔާދިނުން )ހަދިޔާދޭ، ހަދިޔާދެން(، އެހީތެރިވުން )އެހީތެރިވަން، 

އެހީތެރިވޭ(، ސަލާމްކުރުން )ސަލާމްކުރަން، ސަލާމްކުރޭ(، ދުޢާކުރުން )ދުޢާކުރަން، ދުޢާކުރޭ(، 

ޤަދަރުކުރުން )ޤަދަރުކުރަން، ޤަދަރުކުރޭ(، ޙާލުބެލުން )ޙާލުބަލާ، ޙާލުބަލަން(

ޙާޞިލުވާނޭ މިންވަރު

އަޑުއެހުމާއި ވާހަކަދެއްކުން:

  އވ 3.1. ޚިޔާލާއި އިޙްސާސް ފާޅުކުރުމަށް އަޑުއެހުމާއި ވާހަކަދެއްކުން.

  އވ 2..3 ތަފާތު ބޭނުންތަކުގައި ތަފާތު މީހުންނަށް އެކި ބާވަތުގެ މަޢުލޫމާތު ދިނުމަށް  

އަޑުއެހުމާއި ވާހަކަދެއްކުން.  

  އވ 33.. މަޢުލޫމާތާއި ޚިޔާލު ދެނެގަތުމުގެ ބޭނުމުގައި ފަރުވާތެރިކަމާއެކު އަޑުއެހުމާއި  

މާނަ ދޭހަވާކަން ހާމަކޮށްދިނުން  

  އވ 4.3. ކާމިޔާބުކަމާއެކު އަނެކުންނާ މުއާޞަލާތުކުތުކުރުމަށް އަޑުއެހުމާއި   

ވާހަކަދެއްކުމުގެ ކުރީގެ ހުނަރާއި އުސޫލުތައް ބޭނުންކުރުން.  

  އވ 5.3. މަޢުލޫމާތު ހާމަ ކުރުމުގައްޔާއި ޚިޔާލާއި އިޙްސާސް ފާޅުކުރުމުގައި   

ވާހަކަދެއްކުމުގެ ހުނަރާއި އުސޫލުތައް ބޭނުންކުރުން.  

  އވ 6.3. އަޑުއަހާހިނދު މާނަދޭހަކުރުމަށް އަޑުއެހުމުގެ ހުނަރާއި އުސޫލުތައް   

ބޭނުންކޮށްގެން މާނަ ދޭހަކުރުން  

  އވ 7.3. ތިމާގެ އަމިއްލަ ވާހަކަދެއްކުމާއި އަޑުއެހުން ވަޒަންކުރުން

  އވ 8.3. އަނެކުންނާ މުއާޞަލާތު ކުރާހިނދު މާނަދޭހަކޮށްދިނުމަށާއި، މާނަ   

މޭރުންކުރުމަށް ބަހުގެ ޤަވާޢިދާއި ހަމަތައް ބޭނުންކުރުން.  

   އވ 9.3. ދައްކާ ވާހަކައާއި އަޑުއަހާ ތަކެތިން ބަހުގެ ޤަވާޢިދާއި ހަމަތައް ފާހަގަކުރުން

  އވ 10.3. ބަސްކޮށާރު މުއްސަނދިކުރުމާއި ބޭނުންކުރާކަން ދައްކައިދިނުން

ކިއުމާއިބެލުން

  ކބ 3.1. ޢުމުރާ ގުޅޭ އަދަބީ ތަކެތި ކިޔުމާއި ދޭހަވާކަން ދައްކައިދިނުން.

  ކބ 3.2. މި ގްރޭޑްގެ ދަރިވަރުންގެ އުމުރާގުޅޭ މަޢުލޫމާތު ހިމެނޭ ލިޔުންތައް   

ކިޔުމާއިދޭހަވާކަން ދައްކައިދިނުން.  

  ކބ 3.3. ބަލާ ތަކެތި ތަކެތި ބެލުމާއި ދޭހަވާކަން ހާމަކޮށްދިނުން )މިސާލަކަށް: ކާޓޫނު،  

ތަސްވީރު، ފިލްމު، ކުރެހުން، ހޫލަ(  

  ކބ 3.4. ކިޔުމާއި ބެލުމުގެ ކުރީން ތަފާތު އުސޫލުތައް ބޭނުން ކުރުން 

  ކބ 3.5. ރަނގަޅަށް ލަފުޒު ކިޔުމާއި މާނަ ދެނެގަތުމާއި، މާނަ ދޭހަކޮށްދިނުމަށް ކިޔުމާއި  

ބެލުމުގެ ތެރޭގެ އުސޫލުތައް ބޭނުންކުރުން  

  ކބ 3.6. މާނަ ކަށަވަރުކުރުމަށާއި މާނަ ފުޅާކުރުމަށް ކިޔުމަށްފަހު ބޭނުންކުރަންޖެހޭ   

އުސޫލުތައް ބޭނުންކުރުން  

  ކބ 3.7. ތިމާގެ އަމިއްލަ ކިޔުމާއި ބެލުމުގެ ފެންވަރު ވަޒަންކުރުން 

  ކބ 3.8. ލިޔުމުގެ މާނަ ދެނެގަތުމަށްޓަކައި އެލިޔުމެއްގައި ހިމެނޭ ހަމަތަކާ އުސޫލުތަކުގެ  

ނޑާއި ސިފަތައް ދެނެގަތުމާއި އެގޮތްތައް ބަލައިގެން މާނަދޭހަ ކުރުން ތެރެއިން ލިޔުމުގެ އޮނިގަ  

  ކބ 3.9. ލަފުޒު ހިމެނޭ ގްރޫޕާއި ލަފުޒު ހެދިފައި ހުންނަގޮތާއި ޖުމުލައިގައި ލަފުޒު   

އެތުރިފައި ހުންނަ ގޮތުގެ މަޢުލޫމާތާއި އަކުރާއި އަޑާ ގުޅުވައިގެން ކިޔައި މާނަދޭހަކުރުން.  

ލިޔުންތެރިކަން

  ލ 3.1. ތިމާގެ އަމިއްލަ ތަޖުރިބާއާއި ޚިޔާލާއި އިހްސާސްތަކާ ގުޅުންހުރި ޒާތީ ލިޔުން  

އުފެއްދުން  

  ލ 3.2. އާދައިގެ މައުޟޫޢުތަކަށް މަޢުލޫމާތު ދިނުމަށް ލިޔުން

  ލ 3.3. ލިޔުމުގެކުރީގެ އުސޫލުތައް ބޭނުންކުރުން

  ލ 3.4. ލިޔުމާއި ކުރެހުމުން ޚިޔާލު ފާޅުކުރުމަށް ލިޔުމުގެ ތެރޭގެ އުސޫލުތައް   

ބޭނުންކުރުން  

  ލ 3.5. ލިޔުންތެރިކަން ރަނގަޅުކުރުމަށް ލިޔުމުގެފަހުގެ އުސޫލުތައް ބޭނުންކުރުން

  ލ 3.6. އަމިއްލަ ލިޔުންތަކަށް ބެލުމަށްފަހު ތިމާގެ ކިބައިގައި ހުރި ރަނގަޅު 

ކަންތައްތައް ދެނެގަތުން  

  ލ 3.7. އަކުރާއި ފިލި ލިޔަންވާ ބައްޓަމާއި ހަމަތަކާއި އުސޫލުތަކަށް ލިޔުން

  ލ 3.8. މާނަ ސާފުކޮށްދިނުމަށް ލިޔުންތެރިކަމުގެ ބައެއް ސިފަތަކާއި ހަމަތަކާއި އުސޫލުތައް  

ބޭނުންކުރުން  

ޙަރަކާތް 1: ތީމު ތަޢާރަފުކުރުން، އަޑުއެހުން )40 މިނިޓު(

ޙަރަކާތުގެ ބޭނުން: 

ތީމު ތަޢާރަފުކުރުން )"އަވަށްޓެރިން" މި ލިޔުމުގެ އޯޑިއޯ އަޑުއިއްވައި ނުވަތަ މުދައްރިސް 

ކިޔައިދީގެން ސުވާލުކުރުން(

ޙަރަކާތުގައި ބޭނުންކުރާނެ އެހީ: 

ޖަދުވަލު 1.1 ގައިވާ އަވަށްޓެރިން )ސީޑީ(، )ޖަދުވަލު 1.2 އަދި ދަރިވަރުންގެ ފޮތުގެ   

މަސައްކަތް  1.1(

ޙަރަކާތް ކުރިއަށް ގެންދާނެ ގޮތް:

އޯޑިއޯ އަޑުއިއްވުމުގެ ކުރިން އަޑުއެހުމުގެ ކުރީގެ ހުނަރުތައް ބޭނުންކުރުން  !

ދަރިވަރުންގެ ގޭގޭގެ ވަށައިގެން ދިރިއުޅޭ މީހުންނަކީ ކޮން ބައެއްކަން އެނގޭތޯ    !

ސުވާލުކުރުން   

ދަރިވަރުން ދިރިއުޅޭ ގޭގެ ވަށައިގެން ދިރިއުޅޭ ގޭގެއާ ބެހޭގޮތުން ދަރިވަރުންގެ ތަޖުރިބާ   !

ކްލާހާ ހިއްސާކުރުވުން. މިސާލަކަށް ތިޔަ ކުދިންގެ ގެއާ ޖެހިގެން ހުންނަ ގޭގައި     

އުޅެނީ ކޮންބައެއް؟ އެ ގޭގެއަށް ތިޔަ ކުދިން ދަންތަ؟    

ނޑައެޅުން )މިސާލަކަށް    ! "އަވަށްޓެރިން" މި ލިޔުން އަޑުއެހުމުގެ ބޭނުމެއް ކަ

އަވަށްޓެރިންނަކީ ކޮން ބައެއްކަމާއި، އަވަށްޓެރިންނާ ބެހޭ މަޢުލޫމާތު ހޯދުން(   

"އަވަށްޓެރިން" މި ލިޔުން އަޑުއަހަމުންދާއިރު، އަވަށްޓެރިންނާމެދު ކުރިން    !

ލިބިފައިވާ މަޢުލޫމާތާމެދު ވިސްނުމަށްއިރުޝާދުދިނުން )މިސާލަކަށް: ތިޔަ ކުދިންގެ     

ގޭގޭގެ އެކި ފަންގިފިލާތަކުގައި ދިރިއުޅޭ މީސްމީހުންނާ ގުޅުން ބާއްވަންތަ؟(   

"އަވަށްޓެރިން" މި ލިޔުން އަޑުއިއްވުން !

އަޑުއަހަމުން ދާއިރު، އަޑުއެހުމުގެ ކުރިން މަޝްވަރާކޮށް ލިބުނު މަޢުލޫމާތު ތެދުތޯ    !

ކަށަވަރުކުރުމަށް އިރުޝާދުދިނުން )މިސާލަކަށް ގުޅުން ބާއްވަންޖެހެނީ ކޮންބަޔަކާކަމާއި    

އަދި ކީއްވެގެންކަން(   

ނޑު ޚިޔާލު ފާހަގަކޮށް ބުނެދީ އެ   ! އަވަށްޓެރިންނާ ގުޅޭ ގޮތުން އަޑުއެހި ލިޔުމުން މައިގަ

ނޑު ޚިޔާލުތައް ބޭނުންކޮށްގެން މަޝްވަރާކޮށް ސުވާލުކުރުން. މައިގަ   

ނޑު ޚިޔާލު ފާހަގަކޮށް ބުނެދީ އެ   ! އަވަށްޓެރިންނާ ގުޅޭ ގޮތުން އަޑުއެހި ލިޔުމުން މައިގަ

ނޑު ޚިޔާލުތައް ބޭނުންކޮށްގެން މަޝްވަރާކޮށް ސުވާލުކުރުން. މައިގަ   

އަވަށްޓެރިން މި ލިޔުމުން ލިބުނު މަޢުލޫމާތުތައް، ކުރެހުން ބޭނުންކޮށްގެން  !

އަލުންކިޔައިދިނުން

ޖަދުވަލު 1.2 )ދފ-މ 1.1( ގައިވާ މަސައްކަތް ފުރިހަމުކުރުވުން !

ވަޒަންކުރުން

ތަފާތު ފެންވަރުގެ ސުވާލުކޮށްގެން ސުވާލުތަކަށް ޖަވާބުދާރީވާ މިންވަރުބެލުން 

ނޑު ޤާބިލިއްޔަތު:   މައިގަ

1. އެހެންމީހުންނާ ގުޅިގެން އުޅެންއެނގުން  

އަވަށްޓެރިން މި ލިޔުން ކިޔަމުންދާއިރު، ތިމާ ނުވަތަ ތިމާމެންނާއެކު ކައިރި ގޭގޭގައި  ދިރިއުޅޭ    

އެހެން މީހުންނަކީ ގުޅިގެން އުޅެން ޖެހޭނެ މީހުންކަން އަންގައިދީ ވިސްނައިދިނުމުގެ ގޮތުން    

ކުދިންނާ  ސުވާލުކުރުމުގެ ތެރެއިން އެހެން މީހުންނާ ގުޅިގެން އުޅުން މި ޤާބިލިއްޔަތު ކުދިންގެ    

ކިބައިގައި ހަރުލެއްވުމަށް ބާރުއެޅުވުން   

2.އިސްލާމް ދީނާ އެއްގޮތަށް ޢަމަލު ކުރުން   

ލިޔުމުގައިވާ މަޢުލޫމާތުގެ ތެރޭގައި ހިމެނޭ އިސްލާމްދީނުގައި އަވަށްޓެރިންނަށް ކަމޭހިތުމަށް    

ބާރުއަޅާފައިވާ މިންވަރު ބުނެދީ އޮޅުންފިލުވައި ދިނުމުގެ ތެރެއިން އިސްލާމްދީނާ އެއްގޮތަށް    

ޢަމަލުކުރުން އެ ޤާބިލިއްޔަތު ކުދިންގެ ކިބައިގައި ހަރުލެއްވުމަށް މަސައްކަތްކުރުން  

ޙަރަކާތް 2: ބާރަށް ކިޔުން )35 މިނިޓު(

ޙަރަކާތުގެ ބޭނުން

މޫނުމަތީގެ ޙަރަކާތާއި ދޭހައިގެ ޙަރަކާތް ބޭނުންކޮށް ޅެންކިޔާރާގުގައި ވަޒަނަށް، ބާރަށް ޅެންކިޔުން  

ޙަރަކާތުގައި ބޭނުންކުރާނެ އެހީ   

)ޖަދުވަލު 1.3: ޢާތިކާއާއި އަވަށްޓެރިން )ދފމ 1.2(  

ޙަރަކާތް ކުރިއަށް ގެންދާނެ ގޮތް  

ކިޔުމުގެ ކުރީގެ ހުނަރުތައް ބޭނުންކުރުންޅެން ކިޔަން ފެށުމުގެ ކުރިން މުދައްރިސްގެ   !

ނޑައެޅުން )މިސާލަކަށް: ވަޒަނަށް ކިޔުން، މާނަ   އެހީއާއެކު ޅެން ކިޔުމުގެ ބޭނުމެއް ކަ   

ދޭހަކުރުން، ޅެންކިޔާ ރާގަށް ބާރަށް ކިޔަން ދަސްކުރުން(   

ޅެމުން މާނައިގެ އިހުސާސާ ގުޅޭގޮތަށް އަޑާއި ރާގަށް ބަދަލުގެނެސްގެން ކިޔުން !

ޅެމުން ފާހަގަކުރެވޭ ޖަޒުބާތީ ބަސްބަހާ ބެހޭގޮތުން އަޑާއި ރާގަށް ބަދަލުގެނައުން !

ޅެން ކިޔަމުން ދާއިރު، އިހުސާސްތަކާ ގުޅޭ ގޮތުން އަޑާއި ރާގާއި ޙަރަކާތަށް    !

ބަދަލުގެންނަން ބުނެދީ، ދައްކައިދިނުން )މިސާލަކަށް: "ފެންނަ ހިނދު ހިނިތުންވެލާ"     

މިހެން ބުނާއިރު، ހިނިތުންވުން، "އޭނާ އަވަސްވެ ސަލާމްކުރޭ" މި ތަނުގައި      

ސަލާމްކުރާ ގޮތް ފަދަ ޙަރަކާތްތައް ދައްކައިދިނުން(   

ކިޔަމުން ދާ ހިނދު ރަނގަޅަށް މާނަ ދޭހަވާހެން ލަފުޒު އަދާކުރުން     !

)މިސާލަކަށް ޤަދަރުކުރުން، ރަޙުމަތް، ދުޢާ ފަދަ ލަފުޒުތައް މަޚުރަޖުން އަދާކުރުން(   

އަޑާއި އަކުރާ ދެ އެއްޗެއް ކަން ފާހަގަކުރުން !

މާނައާއެކު ބަސްކޮށާރު އޮޅުންފިލުވައިދިނުން !

ވަޒަންކުރުން:

އަންނަވި ކަންކަން ރޭޓުކުރުން  

އަޑާއި ރާގާއި މަޚުރަޖު )ޅެންކިޔާ ރާގުގައި ވަޒަނަށް ކިޔުން(   

އިހުސާސާއި ޝުޢޫރު   

ހުށައެޅުމުގެ ފާޑުވެރިކަން   

ޤާބިލިއްޔަތު:

1.އިސްލާމް ދީނާ އެއްގޮތަށް ޢަމަލު ކުރުން 

ޅެމުގައިވާ މަޢުލޫމާތުގެ ތެރޭގައި ހިމެނޭ، ސަލާމްކުރުމާއި ބަލި މީހުންނަށް ގޮވާލަން ދިއުން 

ފަދަ ކަންކަމަކީ އިސްލާމްދީނުގައި ވަރަށް ބޮޑަށް ބާރުއަޅާ ކަންކަން ކަން އަންގައިދީ،  

އެއްގޮތަށް ޢަމަލުކުރަން ބުނެދީ، އެ ޤާބިލިއްޔަތު ކުދިންގެ ކިބައިގައި ހަރުލެއްވުމަށް 

މަސައްކަތްކުރުން

ޙަރަކާތް 3: ޅެމުގެ ނިމޭ ލަފުޒު )35 މިނިޓު(

ޙަރަކާތުގެ ބޭނުން: 

ޅެމުގެ ނިމޭ ލަފުޒުތައް ލިސްޓުކުރުން. އެ ލަފުޒުތަކުގެ އިހުސާސާ މެދު ވ  

ޙަރަކާތުގައި ބޭނުންކުރާނެ އެހީ: 

)ޖަދުވަލު  1.3 ، ދފމ 1.2"އާތިކާއާއި އަވަށްޓެރިން" ، ދފމ 1.3(، )ޖަދުވަލު 1.5(  

ޙަރަކާތް ކުރިއަށް ގެންދާނެގޮތް:

"ޢާތިކާއާއި އަވަށްޓެރިން" މި ޅެން ބޭނުންކޮށްގެން ކާފިޔާ ހަމަކުރުމަށް     !

ބޭނުންކޮށްފައިވާ ލަފުޒުތައް ފާހަގަކުރުން  

ފާހަގަކުރި ލަފުޒުތަކުގައި ކާފިޔާ ހަމަކޮށްފައިވާ ގޮތް ފާހަގަކުރުން !

ކަން އޮޅުންފިލުވައިދީ ކަމުގެ ޒަމާންތައް އޮޅުންފިލުވައިދިނުން !

ނޑު    ! ވާކަމުގެ ޒަމާން އޮޅުންފިލުވައިދީ ވާކަމުގެ ޒަމާނުގެ ލަފުޒުތަކުގެ ތައްގަ

ކިޔައިދިނުން   

މި ޙަރަކާތުގައި ކިޔައިދޭނީ ވާކަމުގެ ޒަމާނުގެ ތެރެއިން ވާހަކަދެކެވޭ ތިންވަނަ    !

ފަރާތަށް ނިސްބަތްކޮށް ބޭނުންކުރާއިރު، ބޭނުންކުރާ ގޮތް )މިސާލަކަށް އޭނާ ފިލާވަޅު    

ދަސްކުރޭ، އޭނާ ނަމާދުކުރޭ ...(  

ތިންކުދިން ނުވަތަ ހަތަރު ކުދިންގެ ގްރޫޕުގައި، ވާކަމުގެ ޒަމާން     !

ބޭނުންކޮށްގެން ނިމުން އެއްގޮތް ފަސްވަރަކަށް ލަފުޒުގެ ލިސްޓެއް ލިޔުން.      

މިސާލު:    

ގެތައް ހުރޭ – ޤަދަރުކުރޭ،   ދިރިއުޅޭ – ދަސްކުރޭ   

ހަދިޔާ ދެޔޭ – ދުޢާކުރޭ،     ހެޔޮކަން ލިބޭ – ދެމިހުރޭ   

ވަޒަންކުރުން:

ނޑު އެނގޭކަން ނުވަތަ ނޫންކަން ފާހަގަކުރުން ވާކަމުގެ ޒަމާނުގެ ލަފުޒުތަކުގެ ތައްގަ  

ޙަރަކާތް 4: ޅެމުގެ ދޭހަ )35 މިނިޓު(

ޙަރަކާތުގެ ބޭނުން: 

ޅެމުގެ ދޭހައެއް ހެއްދުން އަދި ސުވާލުގެ އަކުރުތަކުގެ ތެރެއިން "ކީއްވެ؟" އަދި "ކޮން" މި 

އަކުރު ބޭނުންކުރާ ގޮތް ދަސްކޮށް، އެފަދަ ސުވާލުތަކަށް ޖަވާބު ދިނުން

 

ޙަރަކާތުގައި ބޭނުންކުރާނެ އެހީ: 

)ޖަދުވަލު 1.4 އަދި ދފމ 1.4(

ޙަރަކާތް ކުރިއަށް ގެންދާނެގޮތް:

ޙަރަކާތް 2، 3 އަދި 4ގައި "ޢާތިކާއާއި އަވަށްޓެރިން" މި ޅެމާ ބެހޭ ގޮތުން    !

ކުރެވިފައިވާ މަޝްވަރާތައް އަލުން ހަނދާނަށް ގެނައުން   

ސުވާލުގެ އަކުރުތަކުގެ ތެރެއިން "ކޮން" އަދި "ކީއްވެ؟" މި ދެ އަކުރު ބޭނުންކުރާ    !

ގޮތް އޮޅުންފިލުވައިދިނުން  

މި ދެއަކުރުގެ ފަހަތަށް "ހެއްޔެވެ؟" ގެނެވޭ ކަމާއި، ނަމަވެސް މިއީ ލިޔުމުގައި ގެނެވޭ   !

އަކުރެއްކަން އޮޅުންފިލުވައިދިނުން )ވާހަކަދެއްކުމުގައި ނަމަ، ބޭނުންކުރާނީ "ތަ؟" މި    

އަކުރުކަން ވެސް އޮޅުންފިލުވައިދިނުން( އެއީ ޖުމުލަ ނިންމާއިރު، ލިޔުމުގައި ނަމަ،     

"އެވެ" ބޭނުންކުރަން ޖެހޭތީކަން ވެސް އޮޅުންފިލުވައިދިނުން  

"ކޮން" އަދި "ހެއްޔެވެ؟" މި ދެ އަކުރު ބޭނުންކޮށް ހަދާފައިވާ  ސުވާލުތަކަށް    !

ޖަވާބުދިނުން  

ސުވާލުތަކަށް ޖަވާބުދިނުމުގައި ސުވާލުގެ ނިންމުމާއި ޖަވާބުގެ ނިންމުމާ ގުޅޭ ގޮތަށް    !

ޢިބާރާތް ފުރިހަމަކުރުމަށް ބާރުއެޅުން )މިސާލަކަށް "ކީއްވެ؟" މި ފަދަ ސުވާލުގެޖަވާބުގައި    

ސަބަބު ބަޔާންކުރާފަދަ ޢިބާރާތް ހިމެނުން "ތީއެވެ. ސަބަބުންނެވެ." މިފަދަ ގޮތްގޮތަށް    

ޖުމުލަ ނިނުމުން  

ޅެމުގައި ބުނާ އެއްޗެއްގެ މާނަ ދޭހަކޮށް، އެހެން ދަރިވަރުންނާ ހިއްސާކުރުން )ގްރޫޕުގައި   !

ބައިތުތައް ކިޔައި އޭގެ މާނައާ މެދު މަޝްވަރާކުރުން(  

ޅެމާ ބެހޭ  ސުވާލުތަކެއް ހެއްދުން )ޖަދުވަލު 1.4)ދފމ 1.4( !

ދޭހަ ހެއްދުމަށް ފަހު ކުލާހުގައި މަޝްވަރާކޮށް ރަނގަޅު ކުރުވުން !

ސުވާލުގެ އަކުރުތައް ފާހަގަކޮށް އޭގެ މާނައާ މެދު ދަރިވަރުން ސަމާލުކުރުވުން  !

ނޑު ޤާބިލިއްޔަތު:  މައިގަ

1. ދޭހަވުމާއި ދޭހަކޮށްދިނުން   

ޅެން ދޭހަކުރުވުމުގެ ތެރެއިން ޅެމުގައި ބުނާ ވާހަކަތައް ދަރިވަރުންނަށް ދޭހަ ކުރުވުމަށާއި،    

ސުވާލުތަކަށް ޖަވާބު ދިނުމުގައި ދޭހަވުމާއި ދޭހަކޮށްދިނުން މި ޤާބިލިއްޔަތު ދަރިވަރުންގެ     

ކިބައިގައި މި ޤާބިލިއްޔަތު ހަރުލެއްވުމަށް މަސައްކަތްކުރުން  

ޙަރަކާތް 5: ޅެމަށް ޙަރަކާތްކުރުން )15 މިނިޓު(

ޙަރަކާތުގެ ބޭނުން: 

"އާތިކާ އާއި އަވަށްޓެރިން" މި ޅެމަށް ޙަރަކާތްކުރުން

ޙަރަކާތުގައި ބޭނުންކުރާނެ އެހީ: 

)ޖަދުވަލު 1.3 އަދި ދފމ 1.2(

ޙަރަކާތް ކުރިއަށް ގެންދާނެގޮތް:

ކިޔުމުގެ ކުރީގެ އުސޫލުތައް ބޭނުންކުރުން

ޙަރަކާތް 2ގައި ވަޒަން ފާހަގަކޮށް ޅެންކީ ގޮތް ހަނދާނަށް ގެންނައުން !

ޅެމަށް ޙަރަކާތްކުރާއިރު، ޅެމުގައި ހިނގާ ކަންކަން ޙަރަކާތުން ދައްކާނެ ގޮތް ބުނެދިނުން !

ފަސް ކުދުން ނުވަތަ ހަތަރު ކުދިންގެ ގުރޫޕުތަކަށް ބަހައިލުން !

ފަހަރަކު ގްރޫޕަކުން ކްލާހުގެ ކުރިމައްޗަށް އައިސް އެންމެން ޅެން ކިޔަމުން ޅެމަށް  !

ޙަރަކާތްކުރުން

ހުށައަޅައި ނިމުމުން އެ ގްރޫޕެއްގެ ހުށައެޅުމާމެދު، އެ ގްރޫޕަކުން ދެކޭ ގޮތާއި، އެހެން  !

ގްރޫޕުތަކުން ދެކޭ ގޮތާމެދު މަޝްވަރާކޮށް، ހުށައެޅުން ވަޒަންކުރުން

މި ޙަރަކާތް ކުރިއަށް ގެންދާއިރު، އެ ވަގުތާއި ޙާލަތާ އަޑުއަހަން ތިބި މީހުންނާގުޅޭ ގޮތުން  !

އަޑު އަހުރުކޮށް ބާރުކުރުން

ހުށައަޅަމުން ދާއިރު، ދޭހައިގެ ޙަރަކާތް ބޭނުންކޮށްގެން ހުށައެޅުން )މިސާލަކަށް މޫނުމަތީގެ  !

ނޑުގެ ޙަރަކާތް، ޅެންކިޔުމުގެ ރާގު( ޝުޢޫރު، ހަށިގަ

ބުނާ އެއްޗެއް ރަނގަޅަށް އަނެކުންނަށް ދޭހަވާނޭހެން ސިފަކޮށްދީގެން ހުށައެޅުމަށް    !

ބާރުއެޅުވުން  

ވަޒަންކުރުން !

އަނެކުންނަށް ދޭހަވާނޭހެން ޅެމާ ގުޅޭ ޙަރަކާތް ގެނެވޭ މިންވަރު ފާހަގަކޮށްގެން ވަޒަންކުރުން   !

)ރޭޓުކުރުން(  

! 
ޙަރަކާތް 6: ޒަމާންތައް )65 މިނިޓު(

ޙަރަކާތުގެ ބޭނުން: 

ކަން އަދި ކަމުގެ ޒަމާންތައް މުޠާލިޢާކުރުމާއެކު، ވާކަން ބޭނުންކޮށްގެން ޖުމުލަހެދުން  

ޙަރަކާތުގައި ބޭނުންކުރާނެ އެހީ: 

)ޖަދުވަލު 1.5، 1.6، 1.7 އަދި ދފމ 1.5(  

ޙަރަކާތް ގެންދެވިދާނެ ގޮތެއް:

ޅެމުގައި އާތިކާ އަވަށްޓެރިންނަށް ކޮށްދޭ ކަންތައްތަކާއި، އަވަށްޓެރިން އާތިކާއަށް ކޮށްދޭ  !

ކަންތައްތައް ލިސްޓްކުރުން 

ޅެމުން ބަލައިގެން ލިސްޓް ކުރެވުނު ކަންތައްތަކުގެ އިތުރުން އަވަށްޓެރިންނަށް ޓަކައި އެ  !

ކުދިންނަށް އިތުރަށް ކޮށްދެވިދާނެ ކަންތައްތައް ނޯޓްކުރުވުން

ގުރޫޕުގައި މަސައްކަތްކުރަމުން ދާއިރު، އަވަށްޓެރިންނާ ގުޅޭ ގޮތުން ދަރިވަރުންނަށް  !  -

ކުރެވިފައިވާ ތަޖުރިބާތައް އެހެންދަރިވަރުންނާ ހިއްސާކޮށް، މިކަމާ ގުޅޭ ގޮތުން އެހެން ބައިވެރިންގެ 

ވާހަކަތައް އަޑުއަހައި އެއާ މެދު ތިމާ ދެކޭ ގޮތް ހާމަކުރުން

ލިސްޓް ކުރެވުނު ކަންތައްތަކުގެ ތެރެއިން އެކުދިންނަށް އަވަށްޓެރިންގެ ފަރާތުން  !  -

ލިބޭ އެހީތެރިކަމާއި، އަވަށްޓެރިންނަށް އެކުދިން ކޮށްދޭ ކަންތައްތައް ފާހަގަކޮށް ހުށަހެޅުން )މި 

މަސައްކަތްތައް ކުރުވާނީ ދެ ކުދިންގެ ގްރޫޕުގައި(

އަވަށްޓެރިން ކޮށްދޭ ކަންތައްތައް އޮޅުންފިލުވުމަށާއި، އެ ލިބޭ މަޢުލޫމާތު  !  -

ކަށަވަރުކުރުމަށް އެހެން ދަރިވަރުންނާ ސުވާލުކޮށް އެހެންދަރިވަރުން ތިމާއާ ކުރާ އެފަދަ 

ސުވާލުތަކަށް އެކަށީގެންވާ ތަފުސީލު ދިނުމާއެކު ޖަވާބުދިނުން.

އަވަށްޓެރިންނާ ގުޅޭ ގޮތުން ގުރޫޕުގައި ކުރެވޭ މަޝްވަރާގެ ތެރެއިން އެހެންމީހުން  !  -

ދައްކާ ވާހަކަ ކަނުލައި އަޑުއަހައި، އެހެންމީހުންގެ ވާހަކަދެއްކުމުގެ ތެރެއިން ތިމާ ވާހަކަދައްކާނޭ 

ފުރުސަތު ހޯދައިގެން ވާހަކަދެއްކުން.

ކަންކުރާ ބަދަލުވުމާ ގުޅިގެން ވާކަން ބަދަލުވާ ގޮތް ދަސްކޮށްދިނުން !  -

ޖަދުވަލު 1.5 އަދި 1.6ގައި ވާ މަޢުލޫމާތު ކަރުދާހުގައިވާ، މަޢުލޫމާތު  !  -

އޮޅުންފިލުވައިދިނުން

ކަންކުރާ ބަދަލުކޮށްގެން ޖުމްލަ ހެދުން )ވާކަމުގެ ޒަމާން ބޭނުންކޮށްގެން  !  

)ދަރިވަރުންގެ ފޮތުގެ މަސައްކަތް 1.5(

ދަރިވަރުނާއި އެ ދަރިވަރުންގެ ޢާއިލާއިން އަވަށްޓެރިންނަށް ކޮށްދޭ ކަންކަން ހިމަނައިގެން  !

ވާކަން ދޭހާވާ ޖުމުލަ ހެއްދުން )މިސާލަކަށް އަހަރެން އަވަށްޓެރިންނަށް ހަދިޔާ ދެން، މަންމަ 

އަވަށްޓެރިންނަށް ހަދިޔާ ދޭ( )މި މަސައްކަތް ކުރާނީ ދަރިވަރުން ތަމްރީނު ހަދާ ފޮތުގައެވެ.(

ގްރޭޑް ދޭއްގައި ކަމާއި ކަމުގެ ޒަމާންތަކާ ބެހޭ ގޮތުން ލިބިފައިވާ މަޢުލޫމާތު  !

މުޠާލިޢާކުރުން

ހަދިޔާދިނުން )ހަދިޔާދޭ، ހަދިޔާދެން( )މަންމަ އަވަށްޓެރިންނަށް ހަދިޔާދޭ، އަހަރެން     

އަވަށްޓެރިންނަށް ހަދިޔާދެން/ހަދިޔާދެމު(   

އެހީތެރިވުން )އެހީތެރިވަން،އެހީތެރިވޭ(    

ސަލާމްކުރުން )ސަލާމްކުރަން،ސަލާމްކުރޭ(    

ދުޢާކުރުން )ދުޢާކުރަން،ދުޢާކުރޭ(    

ޤަދަރުކުރުން )ޤަދަރުކުރަން،ޤަދަރުކުރޭ(    

ޙާލުބެލުން )ޙާލުބަލާ،ޙާލުބަލަން(    

ވަޒަންކުރުން

މުޚާޠަބަކުރެވޭ ފުރަތަމަ ފަރާތް  އަދި މުޚާޠަބުކުރެވޭ ތިންވަނަ ފަރާތަށް ރައްދުވާ ގޮތަށް،ވާކަމުގެ 

ޒަމާން ބޭނުންކޮށްގެން މަދުވެގެން ތިން ޖުމުލަ ރަނގަޅަށް ހެދުން

ޙަރަކާތް 7: ޖުމުލަ ހެދުން )20 މިނިޓު(

ޙަރަކާތުގެ ބޭނުން: 

ޅެމުން ލިބުނު މަޢުލޫމާތުގެ އެހީގައި ޢާތިކާއާ ބެހޭ ގޮތުން ޖުމުލަހެދުން

ޙަރަކާތުގައި ބޭނުންކުރާނެ އެހީ: 

)ޖަދުވަލު 1.8، 1.9 އަދި ދފމ 1.6( 

ޙަރަކާތް ގެންދެވިދާނެ ގޮތެއް:

ލިޔުމުގެ ކުރި: ޙަރަކާތް 6 ކީ ޅެމުގައި ޢާތިކާ ކުރި ކަންކަން ހަނދާނަށް ގެނައުން !

ޖުމުލައިގެ އިސްބަޔާއި ޚަބަރު އޮޅުންފިލުވައިދިނުން )ގްރޭޑ2ްގައި ދެވިފައިވާ މަޢުލޫމާތު   !

ހަނދާނަށް ގެނައުން(  

ޖަދުވަހު 1.8ގައި ޖުމުލައާ ބެހޭ ގޮތުން ދެވިފައިވާ މަޢުލޫމާތު އޮޅުންފިލުވައިދިނުން !

ނޑަށް ބަލައިގެން އަދި ދަރިވަރުންގެ ފޮތުގައިވާ ފޮޓޯއަށް ވެސް    ! ކިޔައިދެވުނު ތައްގަ

ބަލައިގެން ސާދާ ޖުމުލަ ހަދަން އިރުޝާދުދިނުން  

ޢާތިކާއާއި އާދަމްބެ މި ސުރުޚީއަށް ޖުމުލަހެއްދުން )ދފމ 1.6( !

ލިޔަމުންދާއިރު !

ނޑަށް ފައްތައިގެން ލިޔުމަށް ބާރުއެޅުން ! ބުނެދީފައިވާ ތައްގަ

ޖުމުލަ ލިޔަމުން ދާއިރު، ލަފުޒު ދުރުކުރުމަށާއި އަކުރުތަކުގެ ބައްޓަން ރީތިކުރުމަށް    !

ހަނދާންކޮށްދިނުން  

ދުރުން ކައިރިއަށް އަތް ގެނެވޭ ގޮތަށް ފޮތް ބާއްވަން ބުނެދިނުން !

ކަނާތުން ވާތަށް ލިޔުމާށް އިރުޝާދުދިނުން !

ލިޔުމުގެ ފަސް: ލިޔުނު ޖުމުލަތައް ގްރޫޕުގެ އެހެން ދަރިވަރަކަށް ދައްކައި ރިވަސްކޮށް   !

އެޑިޓުކުރުން  

އެޑިޓްކުރި ޖުމުލަތައް އަލުން ލިޔުމަށް ފަހު ގްރޫޕަށް ކިޔައިދިނުން !

ޙަރަކާތް 8: ކިޔުން )35 މިނިޓު(

ޙަރަކާތުގެ ބޭނުން: 

ކިޔައިގެން މުހިންމު ނުކުތާތައް ފާހަގަކުރުވުން

ޙަރަކާތުގައި ބޭނުންކުރާނެ އެހީ: 

"އެވޭލާ ޒަމާނުގައި އަވަށްޓެރިން" ) ދފމ 1.7 އަދި 1.8(

ޙަރަކާތް ގެންދެވިދާނެ ގޮތެއް:

ކިޔުމުގެ ކުރީގެ ހުނަރުތައް ބޭނުންކުރުން !

ލިޔުން ކިޔަން ފެށުމުގެ ކުރިން، އަވަށްޓެރިންނާ ބެހޭ ގޮތުން ކުރިން ލިބިފައިވާ މަޢުލޫމާތު   !

މުދައްރިސާއެކު ހިއްސާކުރުން.  

ރާއްޖޭގެ ސަގާފަތާ އާދަކާދައިގެ ތެރޭގައި، ދިވެހިން އަވަށްޓެރިންނާމެދު ކަންކަން ކުރި   !

ގޮތް ފަދަ މަޢުލޫމާތު ހިއްސާކުރުން  

މުހިންމު ނުކުތާ ފާހަގަކުރާނެ ގޮތް އޮޅުންފިލުވައިދިނުން !

"އެވޭލާ ޒަމާނުގައި އަވަށްޓެރިން" މި މައުޟޫޢަށް ލިޔެފައިވާ ލިޔުމެއް ކިޔައި، އޭގައި   !

ހިމެނޭ މުހިންމު މަޢުލޫމާތު ފާހަގަކުރުން )ދމފ 1.7 އާއި 1.8 ގައިވާ މަސައްކަތް    

ކުރުވުން (  

ގުރޫޕުގައި މަޝްވަރާކޮށް ނޯޓްނެގުން. މިއީ އުނދަގޫ މަސައްކަތެއް. އެހެންވީމާ    !

ކުދިންނަށް ލިޔެވުނު ކޮންމެ އެއްޗެއް މުދައްރިސް ގަބޫލު ކުރެއްވުން މުހިންމު  

ފާހަގަކުރި ނުކުތާތައް ޑިސްޕްލޭކޮށް، ދަރިވަރުންގެ އެހީއާއެކު، ވަޒަންކުރުން !

ވަޒަންކުރުން

ނޑު ނުކުތާތައް ފާހަގަކޮށް އޭގެ ދަށުން ބާރުދޭ ނުކުތާތައް ފާހަގަކުރާ ގޮތް ބަލައިގެން   މައިގަ  

ދަރިވަރުންނާއެކު މަޝްވަރާ ކުރަމުން ވަޒަންކުރުން  

ޙަރަކާތް 9: އަޑުއެހުން )35މިނިޓު(

ޙަރަކާތުގެ ބޭނުން: 

ފަރުވާތެރިކަމާއެކު ނަސޭހަތް އަޑުއަހައި، އަޑުއަހައިގެން މުހިންމު މަޢުލޫމާތު ފާހަގަކުރުން

 ޙަރަކާތުގައި ބޭނުންކުރާނެ އެހީ: 

)ޖަދުވަލު 1.13، ދފމ 1.9( ދީނީ ޢިލްމުވެރިއެއްގެ ތަޤުރީރު

ޙަރަކާތް ކުރިއަށް ގެންދާނެގޮތް:

ދީނީގޮތުން އަވަށްޓެރިންނާ މެދު މުދައްރިސް ވާހަކަ ދެއްކުން. ނުވަތަ އެހެން މީހަކު  !

ގެނެސްގެން ނުވަތަ ދައްކައިފައިވާ ވާހަކައެއް އަޑުއިއްވައިގެން މިކަން ކުރުން

ސުވާލު ކުރުމުގެ ފުރުސަތު ކުދިންނަށް ދިނުން !

މި ޙަރަކާތުގެ ތެރެއިން އެހެން މީހުން ދައްކާ ވާހަކަ ކަނުލާ އަޑު އެހުމަށާއި އެހެންމީހުން  !

ވާހަކަ ދައްކާއިރު، ތިމާ ވާހަކަ ދައްކާނޭ ފުރުސަތު ހޯދައިގެން ވާހަކަ ދެއްކުމުގެ މުހިންމުކަން 

ދަރިވަރުންނަށް ބުނެދިނުން

ނަސޭހަތް އަޑުއަހަމުންދާއިރު، އަޑުއަހަމުން މުހިންމު މަޢުލޫމާތު ފާހަގުކުރަން ބުނެދިނުން !

އަވަށްޓެރިންނާ ބެހޭގޮތުން، ކުރިން ލިބިފައިވާ މަޢުލޫމާތު ބޭނުންކޮށްގެން ކުރިއަށް  !

ލަފާކުރުމަށް އިރުޝާދު ދިނުން

އަޑުއަހަމުން ނޯޓުނެގުންް  !

ދަރިވަރުންގެ ސުވާލުތަކަށް ޖަވާބުދިނުން !

އެ ޖަވާބުތަކުގެ އެހީގައި ނެގި ނޯޓް އިތުރަށް ފުރިހަމަ ކުރުން )ޙަރަކާތް 7ގައި  !

ބޭނުންކުރި ގޮތްތަކުގެ ތެރެއިން ކޮންމެވެސް ގޮތެއް ބޭނުންކޮށްގެން(

ވަޒަންކުރުން

ވަކިވަކި ދަރިވަރުން ހެދި ނޯޓުތައް ގްރޫޕުގައި މަޝްވަރާކޮށް ކޮންމެ ގްރޫޕަކުން ފައިނަލް ނޯޓް 

ތައްޔާރުކުރުން

ކުރެހުން ބޭނުންކޮށްގެން ނުވަތަ އެ ނޫން ގޮތެއް ބޭނުންކޮށްގެން،ނޯޓު ހުށައަޅައިފައިވާ ގޮތް ބެލުން 

)އުފެއްދުންތެރިކަން ބެލުން(

ނޯޓުގެ ފުރިހަމަކަން )ދެވުނު މަޢުލޫމާތުގެ ތެރެއިން ގިނަ މަޢުލޫމާތު ހިމެނިފައިވޭތޯ ބެލުން(  -

ޙަރަކާތް 10: ޕެރެގްރާފް ލިޔުން )35 މިނިޓު(

ޙަރަކާތުގެ ބޭނުން: 

އަވަށްޓެރިންނަށް އެހީތެރިވުމާ ގުޅޭ ގޮތުން ޕެރެގްރާފެއް ލިޔުއްވުން

ޙަރަކާތުގައި ބޭނުންކުރާނެ އެހީ:

 ދފމ 1.10

ޙަރަކާތް ކުރިއަށް ގެންދާނެގޮތް:

ލިޔުމުގެ ކުރި: ލިޔުމަށް ތައްޔާރުވުމުގެ ގޮތުން މުދައްރިސްގެ އެހީތެރިކަމާއެކު، ޙަރަކާތް   !

7 އަދި 8 ން ލިބުނު މަޢުލޫމާތާ ބެހޭގޮތުން ކުލާހުގައި މަޝްވަރާކުރުން  

ނޑު ޖުމުލައަކީ ކޮބައިކަމާއި ބާރުދޭ ޖުމުލައާއި ނިންމާ ޖުމުލަ ލިޔާނެ   ! ޕެރެގްރާފުގެ މައިގަ

ގޮތުގެ ނަމޫނާއެއް ދައްކާށެވެ. އެ ނަމޫނާއާ އޮޅުންފިލުވައިދޭށެވެ.  

ކްލާސް ގްރޫޕު ކުރުން !

ކޮންމެ ގުރޫޕަކުން ވެސް ޙަރަކާތް 7 އަދި 8ގައި ނެގި ނޯޓުތައްމުޠާލިޢާކުރުން  !

"އަވަށްޓެރިންނަށް އެހީތެރިވަމާ" މި މައުޟޫޢަށް ޕެރެގްރާފެއް ލިޔުއްވުން )މި މަސައްކަތް   !

ކުރާނީ ދަރިވަރުން ތަމްރީނު ހަދާ ފޮތުގައެވެ.(  

ލިޔަމުންދާއިރު އެހީ ހޯދުމުގެ ގޮތުން ކުރިން ތައްޔާރު ކުރުވި ނޯޓް ބޭނުންކުރަން    !

އިރުޝާދު ދިނުން   

ވީހާ ގުޅޭ ބަސްކޮށާރެއް ބޭނުން ކުރުމަށްޓަކައި މި ޔުނިޓުގައި ކުރިން ދަސްކުރި    !

ބަސްކޮށާރު، ބޭނުންކުރަން ބުނެދިނުން  

ލިޔަމުންދާއިރު އަޑުހަރުކޮށް ވިސްނަން ބުނެދިނުން، މިސާލަކަށް: ޚިޔާލުތައް ކިޔައިދީ   !

މަޝްވަރާކުރަމުން ލިޔުން  

ނޑު ޖުމުލައާއިބާރުދޭ ޖުމުލަ ލިޔެވެމުންދާ ތަރުތީބާ މެދު    ! ޕެރެގްރާފު ލިޔާއިރު މައިގަ

ވިސްނައި ރަނގަޅުކުރުމަށް ސަމާލުކަންދިނުމަށް ބުނުން  

ލިޔުމުގައި ސުކުންތައް ރަނގަޅަށް ލިޔުމަށް ބާރުއެޅުވުން. ޚާއްޞަކޮށް އަލިފު ސުކުނާއި   !

ސީނު ސުކުން ރަނގަޅު ކުރުމަށް ބާރުއެޅުން  

ނޑު ކިޔައިދީ، ކޮންމެ ޖުމުލައެއް ނިމޭ ތާނގައި ފުލްސްޓޮޕް ޖަހަން   ! ޕެރެގްރާފްގެ އޮނިގަ

ބުނެދިނުން  

އެކި ޕެއަރތަކުން ލިޔުނު ޕެރެގްރާފު އެހެން ޕެއަރތަކުން އެޑިޓްކުރުން !

ރިވައިސްކޮށް އެޑިޓްކުރުމަށް ފަހު ފައިނަލް ޑްރާފްޓް އެކުލަވާލައި އެހެން ދަރިވަރުންނާ   !

ހިއްސާކުރުވުން )އަނގަބަހުން ނުވަތަ ޑިސްޕްލޭ ކުރުން ފަދަ ގޮތަކަށް(  

ނޑެއް    ! ލިޔުމުގެ ފަސް: މުދައްރިސާއި ދަރިވަރުންނާ އެކު އެކުލަވާލާފައިވާ މިންގަ

ނޑު ޖުމުލައާއި ބާރުދޭ   ބަލައިގެން ލިޔެވުނު ޕެރެގްރާފު ވަޒަންކުރުން  މިސާލު: މައިގަ  

ޖުމުލަތައް އެތުރިފައިވާ ގޮތް، ގުޅުވާ އަކުރު ބޭނުންކުރުން ފަދަ ...  

"އަވަށްޓެރިން" މި ތީމުގެ ދަށުން ކުރިން ދަސްކޮށްފައިވާ ބަސްކޮށާރު މުޠާލިޢާކޮށް، އެ   !

ބަސްކޮށާރު ބޭނުންކޮށްގެން ޕެރެގްރާފު ލިޔުއްވުން  

ޕެރެގްރާފް ލިޔެ ނިމުމުން ދެކުދިން ދެކުދިންނަށް ލިޔުންތައް ބަދަލުކޮށް ޕެރެގްރާފް    !

އެޑިޓްކުރުން  

ރިވައިޒްކޮށް އެޑިޓްކުރުމަށް ފަހު،އެހެން ދަރިވަރުންނާ ހިއްސާކުރުން)ކްލާހަށް ހުށައެޅުން( !

ދަރިވަރުންގެ ފޮތުގައިވާ 1.10 ގެ ތަމްރީނު ހައްދާނީ ގުރޫޕް މަސައްކަތަށް ފަހުގައެވެ.  !

ވަޒަންކުރުން

ނޑު ޖުމުލަ އަދި ބާރުދޭ ޖުމުލައާއި ނިންމާ ޖުމުލަ ލިޔެފައިވާ ގޮތް    ޕެރެގްރާފުގައި މައިގަ  

ބަލައިގެން  

ޕުލްސްޓޮޕް ބޭނުންކޮށްފައިވާ ގޮތް ބަލައިގެން  

އަލިފު ސުކުން އަދި ސ ސުކުން ބޭނުންކޮށްފައިވާ ގޮތް ބަލައިގެން  

ޙަރަކާތް 11: ދަޢުވަތު ކާޑު ހެދުން  )35 މިނިޓު(

ޙަރަކާތުގެ ބޭނުން:

 )އިޖުތިމާޢީ ގުޅުން ބަދަހި ވާފަދަ ކޮންމެވެސް މުނާސަބަތެއް ނުވަތަ ކޮންމެވެސް ދުވަހެއް 

ފާހަގަކުރުމަށް އަވަށްޓެރިންނަށް ދަޢުވަތު ދިނުމަށް ކާޑު ތައްޔާރުކުރުން. މިސާލަކަށް އަލަށް 

ލިބޭ ކޮއްކޮއަށް ނަންކިޔުމަށް، ޚިޠާނުކޮށްގެން ފެންއެޅުމަށް، މާހެފުމަކަށް ދަޢުވަތު ދިނުމަށް( 

ޙަރަކާތުގައި ބޭނުންކުރާނެ އެހީ:

 ދފމ 1.11، 1.12

ޙަރަކާތް ގެންދެވިދާނެ ގޮތެއް:

ކާޑެއްގައި ހިމަނާނެ މައުލޫމާތާމެދު ކުދިންނާ މަޝްވަރާކުރުަން !

އެއްބަސް ވެވޭ ނުކުތާތައް ބޯޑުގައި ލިޔުން !

ނޑައެޅުން ! ދަޢުވަތު ކާޑު ތައްޔާރުކުރާ ބޭނުން ކަ

ދަޢުވަތު ދިނުމަށް ބޭނުންވާނެ މަޢުލޫމާތުތަކަކީ ކޮބައިތޯ އަހާ އޮޅުން ފިލުވުން !

ތާރީޚު ވަގުތު   ތަން   ބޭނުން     

ލިޔުނު ނުކުތާތައް ހިމަނައިގެން ކާޑުގެ ލިޔުންކޮޅު ބޯޑުގައި ލިޔުން !

ބޯޑުގައި ލިޔުނު ނަމާނާ އާ އެއްގޮތަށް ދަރިވަރުންގެ ފޮތުގެ 1.11 ގައިވާ ގޮޅީގައި    !

ދަރިވަރުން ލިޔުން  

ގޭގައި ކާޑު ހަދަން ދޭނަމަ ތަމްރީނު ފޮތުގައި ހަދަން ބުނާށެވެ. !

ލިޔުމުގެ ކުރި: އެހެންމީހުންނާ ގުޅުން ބަދަހިކުރެވޭނީ، ތިމާއަށް ދިމާވާ އެކި    !

ޙާލަތްތަކުގައި އެހެން މީހުންނަށް ބައިވެރި ވެވޭނެ ފަދަ ފުރުޞަތު ދީގެންކަން ކުދިންނަށް    

ވިސްނައިދިނުން  

އަވަށްޓެރިންނާ ގުޅުންބަދަހިކުރުމަކީ، ދީނީ ގޮތުން ބަލާއިރު، ކިހާ މުހިންމުކަމެއް    !

ކަމާމެދު، ދަރިވަރުންނަށް ކުރިން ލިބިފައިވާ މަޢުލޫމާތު ކްލާހާ ޙިއްޞާކުރުވުން  

ދަރިވަރުންނާ މުދައްރިސް ގުޅިގެން އަވަށްޓެރިންނަށް ދަޢުވަތު ދިނުމަށް ޓަކައި، ކާޑު   !

ނޑައެޅުން )އެކި ގްރޫޕުތަކަށް އެކި ސިނާރިއޯ ވެސް   ތައްޔާރުކުރެވިދާނެ ސިނާރިއޯއެއް ކަ  

ނޑައެޅިދާނެ( ކަ  

ލިޔާ ލިޔުންކޮޅުގެ ޢިބާރާތްތައް ދައްކާ، ތަފާތު ގޮތްގޮތަށް ޢިބާރާތް ކުރުމަށް    !

ހިތްވަރުދިނުން  

ލިޔަމުން ދާއިރު !

ނޑު އަދި ލިޔުމުގެ ފޭޑި ގެންގުޅެން     ! ނަމޫނާއަށް ބަލައިގެން ކާޑުގެ އޮނިގަ

ހަނދާންކޮށްދިނުން  

ދަޢުވަތު ދޭން ބޭނުންކުރާ ބަސްކޮށާރު ބޭނުންކުރުން )ދަރަޖަ: މިސާލަކަށް    !

ދަޢުވަތުއަރުވަން(  

"ދަޢުވަތުދިނުން" އަދި "ދަޢުވަތުއެރުވުން" މި ދެ ލަފުޒުގެ ތަފާތު އޮޅުންފިލުވައިދިނުން !

ލިޔަމުން ދާއިރު : އެތުރުމާއި ތަރުތީބުކުރުމަށް ބާރުއެޅުން !

ކާޑު ލިޔާއިރު، ކާޑުތަކުގައި ލިޔަން ބޭނުންކުރާ ބަސްކޮށާރު ބޭނުންކުރުމަށް ބާރުއެޅުން !

ކުދިކުދި ބަދަލުތައް ގެނެސް އެކަށީގެންވާ ބަސްކޮށާރު ބޭނުންކުރުން !

ލިޔުމުގެ ފަސް: ގްރޫޕުގައި އެއް ކުއްޖަކު އަނެއް ކުއްޖެއްގެ ކާޑު ބަދަލުކޮށް ކިޔުއްވުން !

ކިޔާއިރު، "ހަތަރު ގަޑި ސުންމިނިޓުން ހަ ގަޑި ސުންމިނިޓަށް" މިގޮތަށް ކިޔަން    !

ބުނެދިނުން )ގަޑި ހިސާބު ޢަދަދުން ލިޔެފައި ފަހަތަށް ލިޔާ "އިން"ގެ ބަދަލުގައި     

"ން" އަދި "އަށް" ގެ ބަދަލުގައި "ށް" ލިޔަނީ ފަހުއަކުރަށް ބަދަލު އަންނަ ޙާލަތްތަކުގައި    

ކަން ދަރިވަރުންނަށް އޮޅުންފިލުވައިދިނުން   

ބޭނުންވާ އިސްލާހުތައް ހުށައަޅައި ރިވައިޒްކޮށް އެޑިޓްކުރުން !

ނޑެއް ދީ އެ ގްރޫޕެއްގެ އެންމެ ކަމުދާ ކާޑަކީ ކޮބައިކަން ދަރިވަރުން   ! ވަޒަންކުރާނެ މިންގަ

ނޑައެޅުން ލައްވާ ކަ  

ކޮންމެ ގްރޫޕަކުން އެއްވަނަ ކާޑު ޑިސްޕްލޭކޮށް ހުރިހާ ކާޑުތަކުގެ ތެރެއިން އެއްވަނަ   !

ނޑު  ދެވަނަ ތިންވަނަ ކާޑު ދަރިވަރުން ލައްވާ ހޮވުން )ވަޒަންކުރަން ދިން މިންގަ  

ބޭނުންކޮށްގެން(

ވަޒަންކުރުން

ކާޑުގައި ހިނަންޖެހޭ ހުރިހާ މަޢުލޫމާތެއް ހަމައަށް ހުރިތޯ ބެލުން

ކާޑު ލިޔާއިރު ބޭނުންކުރާ މާތް ބަހުރުވައިގެ ބަސްކޮށާރު ބޭނުންކޮށްގެން ދައުވަތުދޭން ލިޔާނެ 

ޖުމުލައެއް ލިޔެވޭތޯ ބެލުން

ޙަރަކާތް 12: އެޖެންޑާ ލިޔުން )35 މިނިޓު(

ޙަރަކާތުގެ ބޭނުން: 

އަވަށްޓެރިންނަށް ދަޢުވަތުދީގެން ބާއްވާނެ ޙަފުލާއެއް ރޭވުމުގެ ގޮތުން އެޖެންޑާ ލިޔުން

ޙަރަކާތުގައި ބޭނުންކުރާނެ އެހީ: 

ދފމ 1.12

ޙަރަކާތް ކުރިއަށް ގެންދާނެގޮތް:

އެކި ކަންކަމާ ގުޅިގެން އަވަށްޓެރިންނަށް ދަޢުވަތުދީ އުޅޭ ގޮތާ މެދު މުދައްރިސާއި   !

ދަރިވަރުން މަޝްވަރާކުރުން 

ޢާއްމުކޮށް އަވަށްޓެރިންނަށް ދަޢުވަތުދޭ މުނާސަބަތުތަކަކީ ކޮބައިތޯ ސުވާލުކޮށް  !

އޮޅުންފިލުވުން

ކްލާސް ގްރޫޕުކުރުން !

ހަފުލާތަކުގައި ކޮށްއުޅޭ ކަންކަމާއި އެކަންކަން ކުރާ ތަރުތީބާ މެދު ސުވާލުކުރުން !

މި ތަރުތީބު އެނގޭނެ ހެން ތައްޔާރުކުރާ ލިޔުމަކީ ކޮން އެއްޗެއްތޯ ސުވާލުކުރުން !

އެޖެންޑާއެއް ލިޔާނެ ގޮތް ބޯޑުގައި ލިޔެ ދެއްކުމަށް ފަހު އެޖެންޑާ ލިޔުއްވުން !

ވަގުތު )ގަޑި( ކިޔާނެ ގޮތާއި ލިޔާނެ ގޮތް ބުނެދިނުން !

ކޮންމެ ގްރޫޕަކުން ވަކި ސިނާރިއޯއެއް ދީ، އެ ސިނާރިއޯގެ މައްޗަށް ހަފުލާގެ އެޖެންޑާ  !

ތައްޔާރުކުރުން

ޙަރަކާތް 13: މެނޫ ތައްޔާރުކުރުން )35 މިނިޓު(

ޙަރަކާތުގެ ބޭނުން:

 ޙަފުލާއަށް ބޭނުންވާ މެނޫ ތައްޔާރުކުރުން

ޙަރަކާތުގައި ބޭނުންކުރާނެ އެހީ: 

)ދފމ 1.13 އަދި 1.14(

ޙަރަކާތް ގެންދެވިދާނެ ގޮތެއް:

ޙަފުލާތަކުގައި ޢާއްމުކޮށް ހުންނަ ހެދިކާއާ ބެހޭ ގޮތުން ވާހަކަދެއްކުން !

ދިވެހިންގެ އަމިއްލަ އުފެއްދުންތަކާއި ބޭރުގެ އުފެއްދުންތަކުގެ ތެރެއިން މިހާރު ދިވެހިން  !

ބޭނުންކުރާ ބާވަތްތަކުގެ ހެދިކާއާ ބެހޭ ގޮތުން މަޝްވަރާކުރުން

ފޮނި ހެދިކާއާއި ކުޅި ހެދިކާއާ ބެހޭ ގޮތުން ވާހަކަދެއްކުން !

ދަރިވަރުންނަށް އެންމެ މީރު ހެދިކާއާ ބެހޭގޮތުން ސުވާލުކުރުން !

ހެދިކާގެ ތެރެއިން ތެލުލައިގެން ހަދާ ބަތްވަތްތަކާއި ފިހެގެން ތައްޔާރުކުރާ ބަވަތްތަކާމެދު  !

މަޝްވަރާކުރުން

އަދި އެހެދިކާ މީރުވި ސަބަބު އޮޅުންފިލުވުން !

މީގެ އިތުރުން އެ ހެދިކާ ކަނީ ގިނައިންތޯ މަދުން ތޯ ފަދަ ސުވާލުކުރުން !

ހެދިކާ ނުކާ ކުދިން ތިބިތޯ ވެސް ސުވާލުކުރެވިދާނެ !

ހެދިކާ ހަދާ ގޮތް އެނގޭތޯ ވެސް ސުވާލުކުރުން !

ވަކިވަކި ދަރިވަރުން ލައްވައި، މަސައްކަތު ކަރުދާސް ފުރިހަމަކުރުވުން  )ދަރިވަރުންގެ ފޮތް( !

ފޮނި އަދި ކުޅި ހެދިކާތަކާއި ފިހާ ތަކެއްޗާއި ތެލުތާ ތެކެތި ތާވަލުގައި ފާހަގަކުރުން )ދފމ  !

) 1.13

ތިޔަ ދަރިވަރުން އަވަށްޓެރިންނަށް ހަފުލާއެއް ބާއްވަންޏާ އެ ޙަފުލާގައި ބަހައްޓާނީ ކޮންކޮން  !

ހެދިކާތަކެއްތޯ ސުވާލުކުރުން

މެނޫ ތައްޔާރުކުރަން ބުނުން )ދފމ 1.14( !

މެނޫތައް ކްލާހަށް ހުށައެޅުން !

ދެން އަންނަ ގަޑީގައި ރެސިޕީ ލިޔުމަށް ޓަކައި، ހެދިކާ ތައްޔާރުކުރާ ގޮތުގެ މަޢުލޫމާތު  !

ހޯދައިގެން އައުމަށް ބުނުން

ވަޒަންކުރުން

ކޮންމެ ކުއްޖަކަށް ވެސް މަދުވެގެން، 10 ހެދިކާގެ ނަން އެނގޭތޯ ބެލުން )ފޮނި އަދި ކުޅި ދެބައި 

އެއްކޮށް(

ޤާބިލިއްޔަތު

1. ނަފުސު ދެނެގަތުމާއި ތަންޒީމުކުރުން

މެނޫ ތައްޔާރު ކުރުމުގައި ތިމާއަށް ކަމުދާ ކާ އެއްޗިއްސަށް އެކަނި ވިސްނުމުގެ ބަދަލުގައި 

އެހެންމީހުންގެ ބޭނުންތަކާއި އެދުންތަކަށް އިހުތިރާމް ކުރުމަށް ބާރުއެޅުމާއި އެކު މިކަންކަމުގެ 

ތެރެއިން ނަފުސް ތަދެނެގަތުމާއި ތަންޒީމް ކުރުމުގެ ގާބިލިއްޔަތު ހަރުލެއްވުމަށް ބާރުއެޅުން 

ޙަރަކާތް 14: ރެސިޕީ ލިޔުން )35 މިނިޓު(

ޙަރަކާތުގެ ބޭނުން: 

ހެދިކާ ހަދާ ގޮތް ދަސްކުރުމަށް ޓަކައި، ރެސިޕީލިޔުން

ޙަރަކާތުގައި ބޭނުންކުރާނެ އެހީ: 

)ޖަދުވަލު 1.19، ދފމ 1.15 އަދި 1.16(

ޙަރަކާތް ކުރިއަށް ގެންދާނެ ގޮތް:

ކުލާސް ގުރޫޕުތަކަކަށް ބަހާލުމަށް ފަހު ރެސިޕީ ލިޔާނެ ގޮތާ ބެހޭގޮތުން މުދައްރިސާއި  !

ދަރިވަރުން އެކުގައި މަޝްވަރާކުރުން 

ލިޔުމުގެ ކުރީގެ އުސޫލުތައް ބޭނުންކުރުން  !

ނޑައަޅައި އެ ލިޔުން ކިޔާނެ ބަޔަކުވެސް ޚިޔާރު ކުރުވުން  ! ރެސިޕީ ލިޔާ ބޭނުމެއް ކަ

ލިޔެފައިވާ ރެސިޕީ އެއްގެ ނަމޫނާ ދެއްކުން )ދފމ 1.15( !

ލިޔެފައިވާ ރެސިޕީ އެއްގެ ނަމޫނާ ދައްކައިގެން ރެސިޕީ ލިޔުމުގައި ހުންނަންވާ ސިފަތައް  !

އޮޅުން ފިލުވައިދިނުން 

ނޑު )މިސާލަކަށް: ބޭނުން ކުރާނީ، އަޅާނީ،  ! ބޭނުންކުރާނެ ކަމުގެ ލަފުޒުތަކުގެ ތައްގަ

ނޑު ގޮތެއްގައި ބޭނުންކުރާނީ ޖިސްމާނީ ގޮތުން ކުރާ ކަންތައްތައް.  ކޮށާނީ، އެއްކުރާނީ(، މައިގަ

ވަގުތަށް ނިސްބަތް ކުރެވޭ ގުޅުވާ އަކުރު އޮޅުންފިލުވައިދިނުން )މިސާލަކަށް އެންމެ  !

ފުރަތަމަ، އެއަށްފަހު، އެންމެ ފަހުން..... މިފަދަ ލަފުޒުތައް ބޭނުންކުރުން(

ރެސިޕީ ލިޔުއްވުން )ދފމ 1.16( !

ލިޔަމުންދާއިރު:   

ރެސިޕީ ލިޔުމަށް ވީހާވެސް ގުޅޭ ބަސްކޮށާރެއް ބޭނުން ކުރުމަށް ބާރުއެޅުން 

ރެސިޕީ ލިޔަމުންދާއިރު އަޑުހަރުކޮށް ވިސްނަން ބުނުން

ރެސިޕީ ލިޔަމުންދާއިރު އެތުރުމާއި ތަރުތީބު ރަނގަޅު ކުރަމުން ގެންދިޔުމަށް ބުނުން 

 

ލިޔުމުގެ ފަސް:  

ނޑަކާ އަޅައި ބަލައި ޗެކުކުރުން މިސާލަކަށް :  ނޑައަޅާފައިވާ މިންގަ ކުލާހުގައި ކަ

ޞުރުޚީ، ބަހުގެ ބައިތައް ބޭނުންކޮށްފައިވާ ގޮތް، ބޭނުންކޮށްފައިވާ ބަސްކޮށާރު، 

އަކުރުއެޅުމުގެ ރީތި ހުތުރުމިން، 

އެހެން ކުއްޖެއްގެ އެހީގައި އެޑިޓް ކުރުން

ފައިނަލް ޑްރާފްޓް ލިޔުއްވުން

ވަޒަންކުރުން

ނޑެއް ބަލައިގެން އެ ގޮތަށް ލިޔެވިފައިވޭތޯ ބެލުން ނޑައަޅާ މިންގަ ދަރިވަރުންނާއެކު ކަ

ޙަރަކާތް 15: ހުށައެޅުން )35 މިނިޓު(

ޙަރަކާތުގެ ބޭނުން: 

ހެދިކާ ހަދާ ގޮތް ޙަރަކާތުން ދެއްކުން

ޙަރަކާތުގައި ބޭނުންކުރާނެ އެހީ:

 ގްރޫޕުތަކުން ލިޔުން ރެސިޕީ

ޙަރަކާތް ގެންދެވިދާނެ ގޮތެއް:

ކޮންމެ ގްރޫޕަކުން ވެސް، އެ ގްރޫޕެއްގެ ރެސިޕީ ކްލާހަށް ހުށަހަޅައި މޮޑެލްކޮށްދިނުން  !

މި ހުށަހެޅުން ކުރިއަށް ގެންދާއިރު އަނގަބަހުން ކިޔައިދިނުމާއެކު ޙަރަކާތުން ދެއްކުމަށް  !

އިރުޝާދު ދިނުން މުހިއްމު )މިޙަރަކާތް އަސްލު ތަކެތި ބޭނުންކޮށްގެންވެސް ކުރިއަށް ގެންދެވިދާނެ(

މި ޙަރަކާތުގައި ހުށަހަޅާ ދަރިވަރުގެ ވާހަކަދެއްކުމުގެ ވައްޓަފާޅި ހުންނަގޮތަށާއި ބޭނުންކުރާ  !

ބަސްކޮށާރަށާއި އެހެން މީހުންނަށް ދޭހަވާނެހެން ދޭހައިގެ ޙަރަކާތް ބޭނުން ކުރުމަށް ބާރުއެޅުން

ވަޒަންކުރުން

ލިޔެފައިވާ ރެސިޕީއާ އެއްގޮތަށް އެ ތަރުތީބުން ޙަރަކާތްކުރަން އެނގޭ މިންވަރު ބެލުން   

ޖަދުވަލު 1 

މުދައްރިސުން ބޭނުންކުރާނެ އެހީ

ޖަދުވަލު 1.1: އަވަށްޓެރިން )އޯޑިއޯ ރެކޯޑިންގ ސީޑީގައި( 

އަވަށްޓެރިން

ހުރިހައި ކުދީން ރަނގަޅަށް އަޑު އަހައްޗޭ! އަވައްޓެރީންނޭ ކިޔާ އަޑު ތިޔަ ކުދީން އަހަމުތަ؟   

އެހެންވިއްޔާ  އަވަށްޓެރިންނަކީ ކޮބައިކަން ތިޔަ ކުދީންނަށް އެނގޭތަ؟ ސަމާލުކަމާއެކު އަޑުއަހަން 

ތިބެއްޗޭ!ތިޔައިން ކޮންމެ ކުއްޖަކު ވެސް ދިރިއުޅޭ ޚާއްޞަ ވަކި ގެއެއް ހުރެއެއްނު. ތިޔައިގެ ތެރެއިން 

ބައެއް ކުދީން ދިރިއުޅޭ ގޭގެ ވަރަށް ބޮޑެތިވެދާނެ. އަނެއްބައި ކުދީން އުޅޭ ގޭގެ ވަރަށް ކުދި ވެސް 

ވެދާނެ. ތިޔަ ކުދީންގެ ގެއާ އިންވެގެން ނޫންނަމަ، ކައިރީގައި މިފަދަ ކޮންމެވެސް އެހެން ގެއެއް 

ހުންނާނެ. ތިޔައިގެ ތެރެއިން ބައެއް ކުދީންގެ ގޭގޭގެ ވަށައިގެން މިފަދަ އެތައް ގެއެއް ވެސް ހުރެދާނެ. 

އެނގޭތަ މިއީ ކޮން ގޭގެއެއްކަން؟ މިއީ އަވައްޓެރީންގެ ގޭގެ. އެ ގޭގޭގައި ދިރިއުޅޭ ހުރިހައި ކުދީންނާއި 

މީހުންނަކީ، ތިޔަ ކުދީންގެ އަވައްޓެރީން.އަދި އެނގޭތަ؟ ތިޔަ ކުދީން ވާނީ އެ ގޭގޭގައި ދިރިއުޅޭ 

މީހުންނާއި ކުދީންގެ އަވައްޓެރީންނަށް. 

މާލޭގެ ގިނަ ގޭގެ މިހާރު ހުންނަނީ ބުރިބުރިއަށް މައްޗަށް ނަގާފައި. ބައެއް އެހެން ރަށްރަށުގައި   

ވެސް މިހާރު މިފަދަ ގޭގެ ހުރޭ. އެހެންނު؟ މިފަދަ ގިނަ ގޭގޭގެ ކޮންމެ ފަންގިފިލާއެއްގައި ވަކި 

ޢާއިލާތައް ދިރިއުޅޭ. މިހެން ބުންޏަސް ބައެއް ގޭގޭގެ ބައެއް ފަންގިފިލާތަކުގައި ދެ އެޕާޓްމަންޓް ނުވަތަ 

އެއަށްވުރެ ގިނަ އެޕާޓްމަންޓް ވެސް ހުރޭ. މިފަދަ ފަންގިފިލާތަކުގައި އެއް ޢާއިލާއަށްވުރެ ގިނަ ޢާއިލާ 

ވެސް އުޅެފާނެ. އެހެންވީމާ އެފަދަ ގެއެއްގައި އެތައް އާއިލާއެއް ދިރިއުޅޭނެ. މާލޭގައި ހުންނަ މިފަދަ 

ބޮޑެތި ގޭގޭގައި ވިހި ތިރީސް އާއިލާ ވެސް ދިރިއުޅެފާނެ. މިސާލަކަށް ތިޔަ ކުދީންނަކީ އެފަދަ ގެއެއްގައި 

ދިރިއުޅެމުން އަންނަ ކުދީންކަމަށްވަނީ ނަމަ، އެ ގޭގެ އެހެން ފަންގިފިލާތަކުގައިނުވަތަ އެހެން އެޕާޓްމަންޓް 

ތަކުގައި ދިރިއުޅޭ ކޮންމެ މީހަކީވެސް އަދި ކޮންމެ ކުއްޖަކީ ވެސް ތިޔަ ކުދީންގެ އަވަށްޓެރިއެއް. 

އެހެންވީމާ އަވައްޓަރީންނަކީ ކޮބައިކަން މިހާރު އެނގިއްޖެ ދޯ! 

އަވަށްޓަރީންނަކީ އެކުއްޖަކު ދިރިއުޅެމުން އަންނަ ގެއެއްގެ ވަށައިގެން ހުންނަ ގޭގޭގައްޔާއި   

އެކުއްޖަކު ދިރިއުޅޭ ގޭގެ އެހެން ފަންގިފިލާތަކާއި އެޕާޓްމަންޓްތަކުގައި ދިރިއުޅޭ ހުރިހައި ކުދީންނާއި 

މީހުން. މިފަދަ މީހުންނާއި ކުދީންނާ ޚާއްޞަ ގާތްކަމެއް ހުރިހައި ކުދީން ވެސް ބާއްވަން ވާނެ! އެ 

މީހުންނަށް އޯގާތެރިކަމާއެކު، އެހީތެރިވެ އަޅައިލާ ހިތްހެޔޮކަމާއެކު ވާހަކަދައްކާ ހަދަންވާނެ! މިއީ 

އިސްލާމް ދީން ވެސް ވަރަށް ބާރުއަޅާ، ޚާއްޞަ އިސްކަމެއް ދެވިފައިވާ، މުހިންމު ކަމެއް!

ދަރިވަރުންނާ ވާހަކަދައްކާ މަޝްވަރާކުރުމަށް ދެވިދާނެ ސުވާލުތައް  

މިސާލަކަށް:   

  ތިޔަ ކުދިންގެ ގެއާ ޖެހިގެން ހުންނަ ގޭގައި އުޅެނީ ތިޔަ ކުދިންގެ ކޮންބައެއް؟

ޖަވާބު: އަވަށްޓެރިން   

  އެ ގޭގެއަށް ތިޔަ ކުދިން ދަންތަ؟ 

ޖަވާބު: އާނ ދަން ނުވަތަ ނޫން ނުދަން  

  އެ މީހުން ތިޔަ ކުދިންގެ ގެއަށް އާދޭތަ؟

ޖަވާބު: އާނ އާދޭ ނުވަތަ ނޫން ނާދޭ  

  ތިޔަ ދަރިވަރުގެ ގެއާ ޖެހިގެން ހުރި ގޭގެ ނަމަކީ ކޮބާ؟

ޖަވާބު: ފޭރުމާގެ  

  ފޭރުމާގެއާ ޖެހިގެން ވާތްފަރާތަށް ހުންނަނީ ކޮންގެއެއް؟

ޖަވާބު: އަލިތަރި  

  އަލިތަރީގައި އުޅެނީ ކިތައް ކުދިން

ޖަވާބު: ނުވަ ކުދިން  

  އެންމެ ގިނައިން ތިގެއަށް އަންނަނީ ކޮން ކުއްޖެއް؟

ޖަވާބު: ޝަފީގު  

  އެއީ ކީއްކުރަން

ޖަވާބު: ބޭބެ ހޯދަން  

ޖަދުވަލު 1.2: މަސައްކަތް ފުރިހަމަކުރުން

ލިޔުން އަޑުއެހުމަށް ފަހު، ފުރިހަމަކުރަންވީ މަސައްކަތް   

1. އަވަށްޓެރިންނަކީ ކޮންބައެއްކަން ދަރިވަރުންނަށް އެނގުނުތޯ ބެލުމަށް ޓަކައި މަޝްވަރާކޮށް   

ޚިޔާލު ބަދަލުކުރުން

2. ދަރިވަރުން ލައްވައި އިރުޝާދުތައް ކިޔުއްވުމަށް ފަހު، އިރުޝާދާ އެއްގޮތަށް މަސައްކަތް   

ފުރިހަމަކުރުވާށެވެ. 

    ވަށްބުރުގެ މެދުގައި ތިޔަ ދަރިވަރުގެ ގެ ކުރަހާށެވެ.

    ވަށްބުރުގެ ވަށައިގެން ތިޔަ ދަރިވަރުގެ އަވަށްޓެރިންގެ ތެރެއިން ކޮންމެވެސް  

ފަސް އަވަށްޓެރިއެއްގެ ގެ ކުރަހާފައި، އެ ގޭގޭގެ ނަން ލިޔާށެވެ.   



43

ޖަދުވަލު 1.3: ޢާތިކާއާއި އަވަށްޓެރިން

         ޢާތިކާއާއި އަވައްޓެރީން

               އާދަމް ނަޞީރު އިބްރާހީމް

ޢާތިކާމެންގޭ  ވަށައިގެން ރީތިރީތި  ގެތައް ހުރޭ 

  ޢާތިކާ އެ ގެތަކުގެ  އެންމެންނަށް އެހީވެ ޤަދަރުކުރޭ  

މީ އެނގޭހެ އަވައްޓެރީންނޭ އެކުއެކީގައި ދިރިއުޅޭ

މީހުނަށް އޭނާ ބުނޭ،  އެކުވެރި މި ގޮތްތައް ދަސްކުރޭ   

ފެންނަ ހިނދު ހިނިތުންވެލައި އަދި ހާލުހުރި ނެތްގޮތް ބަލައި

ކޮންމެ މީހަކު ނަމަވިޔަސް އޭނާ އަވަސްވެ ސަލާންކުރޭ   

ދެން އިލާހީ ރަޙްމަތާ އެންމެންގެ ލޯބިންޢާތިކާ

ހުންނަނީ އުފަލުންމެޔޭ އެކަމަށް ޓަކައިމެ ޝުކުރުކުރޭ   

ބަލިވިޔަސް ގޭދޮށުގެ އެންމެން ހިތްވަރާ ހަދިޔާ ދެޔޭ! 

ބަލި ފަސޭހަވުމަށް އަދައި އެންމެންވެގެންމެ  ދުޢާކުރޭ   

ކެޔޮގަހުން ކެޔޮގަސްފަޅާހެން، ހެޔޮކަމުން ހެޔޮކަންލިބޭ! 

ހެޔޮ އެދޭށެ އަވައްޓެރީންނަށް  އޭގެ ބަރަކާތް ދެމިހުރޭ   

ޖަދުވަލު 1.4 "ޢާތިކާއާއި އަވަށްޓެރިން" މި ޅެމުގެ ދޭހައިގެ ސުވާލުތައް

"ޢާތިކާއާއި އަވަށްޓެރިން" މި ޅެން ކިޔުމަށް ފަހު އަންނަނިވި ސުވާލުތަކަށް ޖަވާބުދޭށެވެ.

ޢާތިކާގެ ގޭގެ ވަށައިގެން ދިރިއުޅޭ މީހުންނަކީ ޢާތިކާގެ ކޮން ބައެއް ހެއްޔެވެ؟  .1

ޖަވާބު: ޢާތިކާގެ ގޭގެ ވަށައިގެން ދިރިއުޅޭ މީހުންނަކީ ޢާތިކާގެ އަވަށްޓެރިންނެވެ.  

އަވަށްޓެރިންނާ ބައްދަލުވާ ހިނދު ޢާތިކާ ކުރާ ތިން ކަމެއް ލިޔެލަދޭށެވެ!  .2

ޖަވާބު: އަވަށްޓެރިންނާ ބައްދަލުވާ ހިނދު ޢާތިކާ ކުރާ ތިން ކަމަކީ ހިނިތުންވުމާއި،     

ސަލާމްކުރުމާއި އަވަށްޓެރިންގެ ހާލު ހުރިނެތް ގޮތް ބެލުމެވެ.  

ޢާތިކާ އުފާވަނީ ކީއްވެ ހެއްޔެވެ؟   .3

ޖަވާބު: ޢާތިކާ އުފާވަނީ އެންމެންގެ ލޯބި ލިބޭތީއެވެ.  

ޢާތިކާ ބަލިވުމުން އަވަށްޓެރިން ކޮށްދެނީ ކޮން ކަންތައްތަކެއް ހެއްޔެވެ؟  .4

ޖަވާބު: ޢާތިކާ ބަލުވުމުން އަވަށްޓެރިން ޢާތިކާއަށް ކޮށްދޭ ކަންކަމަކީ ހިތްވަރުދިނުމާއި      

ހަދިޔާދިނުމާއި ބަލިފަސޭހަވުމަށް އަދައި ދުޢާކުރުމެވެ.  

އަވަށްޓެރިންނަށް ހެޔޮކޮށް ހިތުމުން ލިބޭ ފައިދާއެއް ލިޔާށެވެ!  .5

ޖަވާބު: އަވަށްޓެރިންނަށް ހެޔޮކޮށް ތުމުން ލިބޭ ފައިދާއަކީ މާތްاللهގެ ބަރާކާތް ލިބިލިބި ހުރުމެވެ.  

"ކެޔޮގަހުން ކެޔޮގަސް ފަޅާހެން، ހެޔޮކަމުން ހެޔޮކަން ލިބޭ!" މި ޢިބާރާތުން ދޭހަވާ އެނގޭތޯ ކުދިންނާ    .6

ވާހަކަ ދައްކާށެވެ.   

ޖަވާބު: ކެޔޮގަހުން ކެޔޮގަސް ފާޅާހެން ހެޔޮކަމުން ހެޔޮކަން ލިބެޔޭ ބުނާ ބަހުގެ މާނައަކީ     

ކެޔޮގަހަކީ އެއިން ބައިވަރު ނިރުފަޅައި ގަސް އިތުރުވަމުންދާ ގަހެކެވެ. އަވަށްޓެރިންނަށް     

ހެޔޮކޮށް ހިތުމުން، މި މިސާލުގައި ކެޔޮގަސް އިތުރުވަމުންދާ ފަދައިން މާތްالله އެމީހަކަށް އިތުރު     

ހެޔޮކަން ދެއްވާނެ ވާހަކައެވެ.  

އަންނަނިވި ލަފުޒުތަކާއި އޭގެ މާނަ ގުޅުވާށެވެ.  .7

އިލާހީ ރަޙުމަތް        މަތިވެރި       

ބަރަކާތް           ކަމަކަށް އެދިގެން        

ޤަދަރު                ފައިދާ       

އަދައި                      މާތްاللهގެ ރުއްސެވުން       



45

ޖަދުވަލު 1.5: ބަހުގެ ޤަވާޢިދާއި ހަމަ 

ކަން

ކަމަކީ، އެ ކަމެއް ހިނގި، ހިނގާ ނުވަތަ ހިނގާނެ ޒަމާން އަންގައިދޭ ކޮންމެ ލަފުޒެކެވެ.   

ލަފުޒުން އަންނާން އޮތް ޒަމާނާއި، ހިނގަހިނގާ އޮތް ޒަމާނާއި ވޭތުވެ ދިޔަ  ވީމާ، ކަމުގެ   

ޒަމާން ވެސް އަންގައިދެއެވެ.

މިސާލު:   

ބޭބެ ކާނެއެވެ. )އަންނާން އޮތް ޒަމާން(  .1   

ބޭބެ ކަނީއެވެ. )ހިނގަހިނގާ އޮތް ޒަމާން(  .2   

ބޭބެ ކައިފިއެވެ. )ވޭތުވެ ދިޔަ ޒަމާން(  .3   

ކަމުގެ ޒަމާން

ކަމުގެ ޒަމާނަކީ އެ ކަމެއް ހިނގާ ވަގުތަކާ ގުޅިގެން ކަމުގެ ލަފުޒަށް ގެނެވޭ ބަދަލުތަކެވެ.    

ކަމުގެ ޒަމާން ބެހޭ ބައިތައް 6 ކަމަށް ދިވެހި ބަހާއި ތާރީޚަށް ޚިދުމަތްކުރާ ގައުމީ މުރުކަޒު    

ގައި ބަޔާންކުރައްވައިފައިވެއެވެ. ނަމަވެސް މި ގުރޭޑުގައި ކިޔަވައިދޭނީ، ޒަމާން    )2004(  

ބެހޭ ފަސްބައެވެ. އެއީވާނޭކަމާއި، ވޭވޭހުރިކަމާއި، ނިމުނުކަމާއި، ވާކަމާއި، ނިމިނިމުނުކަމެވެ.    

ނަމަވުން ނުހިމަނާނަމެވެ.  

ވާނޭކަން

ވާނޭކަމަކީ އަންނާން އޮތް ޒަމާނުގައި ހިނގާނެ ކަންކަމެވެ.   

މިސާލު:   

ޒީނާ ފިލަވަޅު ދަސްކުރާނެއެވެ.  .1   

އޭނާ ފުޓުބޯޅަ ކުޅޭނެއެވެ.  .2   

އަހަރެން ފުޓުބޯޅަ ކުޅޭނަމެވެ.  .3   

ވޭވޭހުރިކަން

ވާހަކަދެކެވޭ ވަގުތު ނުވަތަ ބަސް ބުނާ ވަގުތު ހިނގަހިނގާ ހުންނަ ކަންކަމަކީ ވޭވޭހުރިކަމެވެ.   

މިސާލު:    

ނާހިދު ފިލާވަޅު ކިޔަވައިދެނީއެވެ.  .1   

އޭނާ ފެންވަރަނީއެވެ.  .2   

އަހަރެން ލިޔަނީއެވެ.  .3   

ނިމުނުކަން

ނިމުނުކަމަކީ ކަމެއް ކޮށްފިކަން ނުވަތަ ކަމެއް ވެއްޖެކަން އަންގައިދޭ ކަންކަމެވެ.   

މިސާލު:    

އޭނާ އަތުވެއްޖެއެވެ.  .1   

ރީނާ ލަވަކިޔައިފިއެވެ.  .2   

އަހަރެންގެ ފިލާވަޅު ދަސްވެއްޖެއެވެ.  .3   

ނިމިނިމުނުކަން

ނިމިނިމުނު ކަމަކީ ކަމެއް ކުރިކަން ނުވަތަ ހިނގިކަން އަންގައިދޭ ކަންކަމެވެ.   

މިސާލު:   

އޭނާ ފިލާވަޅުދަސްކުރިއެވެ.  .1   

ރީނާ ލަވަކިއެވެ.  .2   

ކޮއްކޮ އައެވެ.  .3   

ނޯޓު: ނިމުނުކަމާއި ނިމިނިމުނުކަމުން ވެސް އަންގައިދޭނީ ވޭތުވެދިޔަ ޒަމާނެވެ. ވީމާ، މި ދެ ޒަމާން އެންމެ   

ނޑުތަކަށް ބަލައިގެންނެވެ. އެއީ ނިމުނުކަމުގެ ލަފުޒު ނިމިފައި ހުންނާނީ  ފަސޭހައިން ވަކިވާނީ، ކަމުގެ ލަފުޒުތަކުގެ ތައްގަ

"ފި" ނުވަތަ "ޖެ" މި ދެ ގޮތަށެވެ. ވޭތުވެ ދިޔަ ޒަމާން އަންގައިދޭ ލަފުޒުތަކުގެ ތެރެއިން އެނޫން ގޮތްގޮތަށް ނިމިފައި 

ހުންނަ ލަފުޒުތަކުން ނިމިނިމުނުކަން އަންގައިދެއެވެ. ވީމާ، ދަރިވަރުންނަށް އޮޅުން ފިލުވަދޭއިރު މިސާލާއެކު މި ބައިތައް ވެސް 

އޮޅުންފިލުވައިދޭށެވެ.

ރެފަރެންސް: ދިވެހިބަހާއި ތާރީޚަށް ޚިދުމަތްކުރާ ޤައުމީ މަރުކަޒު. )2004(. ދިވެހިބަހުގެ ޤަވާޢިދު 1، 2، 3، 4. މާލެ: މުސައްނިފު

ޖަދުވަލު 1.6: ކަންކުރާ ބަދަލުވުމުން ކަމަށް ގެނެވޭ ބަދަލު

ކަންކުރާ ބަދަލުވުމުން ކަމަށް ގެނެވޭ ބަދަލު

ދިވެހިބަހުގައި ކަންކުރާއަށް އަންނަ ބަދަލާއެކު، ކަމަށް ބަދަލުގެންނަންޖެހޭ ޙާލަތު ހުރެއެވެ. ތިރީގައިވާ ތާވަލަށް ބަލަމާ 

ހިނގާށެވެ. 

ނިމިނުމުކަން ނިމުނުކަން  ވޭވޭހުރިކަން ވާނޭކަން  ވާކަން    

ނިމިނުމުކަންނިމުނުކަންވާނޭކަންވޭވޭހުރިކަންވާކަން 

އަހަރެން 

)މުޚާޠަބުކުރާފަރާތް(

ކެއިންކައިފިންކާނަންކަނީކަން

ކަލޭ )މުޚާޠަބުކުރެވޭ 

ދެވަނަ ފަރާތް(

އޭނާ )މުޚާޠަބުކުރެވޭ 

ތިންވަނަ ފަރާތް(

ޖަދުވަލު 1.7: ވާކަމުގެ ޒަމާން ބޭނުންކޮށްގެން ޖުމުލަ  ހެއްދުން

ދަރިވަރުންނާއި ދަރިވަރުންގެ މައިންބަފައިންނާއި ޢާއިލާގެ އެހެނިހެން މެންބަރުން އަވަށްޓެރިންނަށް ކޮށްދޭ ކަންކަން ލިޔާށެވެ. 

ނޯޓު: ޖުމުލަތައް ލިޔުއްވާނީ ކަންކުރާއަށް އަންނަ ބަދަލާ ގުޅިގެން ވާކަމުގެ ޒަމާން ރަނގަޅަށް ބޭނުންކޮށްގެންނެވެ.

މަންމަ އަވަށްޓެރިންނަށް ޒިޔާރަތްކޮށް ހާލުބަލައެވެ.  .1

އަހަރެން އަވަށްޓެރިންނާ ބައްދަލުވާ ހިނދު ސަލާންކުރަމެވެ.  .2

------------------------------------------------------------------------------------  .3

------------------------------------------------------------------------------------  .4

------------------------------------------------------------------------------------  .5

------------------------------------------------------------------------------------  .6

------------------------------------------------------------------------------------  .7

------------------------------------------------------------------------------------  .8

ޖަދުވަލު 1.8: ބަހުގެ ޤަވާޢިދާ ހަމަ )ޖުމުލައަކީ ކޮބައި ހެއްޔެވެ؟(

ޖުމުލަ

ޖުމުލައަކީ މާނަ ދޭހަވާ ގޮތަށް އަތުރާލެވިފައި ހުންނަ ލަފުޒުތަކެކެވެ. ދިވެހި ބަހުގައި ޢާއްމުކޮށް   

ލަފުޒު އެތުރެނީ ކަންކުރާ، ރައްދުވާ، ކަން މި ތަރުތީބުންނެވެ.

މިސާލު: މަންމަ ކޮއްކޮ ފެންވަރުވަނީއެވެ.   

މިސާލު 1ގައި ކަންކުރާ އަކީ "މަންމަ" އެވެ. ކުރާ ކަމަކީ "ފެންވެރުވުމެވެ." ފެންވަރުވަނީ   

"ކޮއްކޮ" އެވެ. ވީމާ، މަންމަ ކުރާ ކަން ރައްދުވާ ފަރާތަކީ "ކޮއްކޮ" އެވެ. 

ވާހަކަދެއްކުމުގެ ތެރޭގައި ޖުމުލައިގެ ތަރުތީބު ބަދަލުވެއެވެ. މިސާލަކަށް "ކޮއްކޮ ފެންވެރުވީ   

މަންމައެވެ." ނޫނީ "މަންމަ ފެންވެރުވީ ކޮއްކޮއެވެ." މިއެވެ. މިއީ ކުރާ ސުވާލާ ގުޅިގެން ޖަވާބުދިނުމުގައި 

ޖުމުލައިގައި ލަފުޒު އެތުރޭ ތަރުތީބަށް ގެނެވޭ ބަދަލުތަކެވެ. މިފަދަ ގޮތްގޮތަށް ތަރުތީބު ބަދަލުވެގެން ދާއިރު، 

ކަންކުރާއަކީ ކޮބައިކަން އޮޅުން އަރައެވެ. ވީމާ، މިފަދަ ޖުމުލަތަކުގެ ކަންކުރާ އެނގޭނީ ކުރާ ސުވާލާ 

ގުޅިގެންނެވެ.

ސާދާ ޖުމުލަ  

ސާދާ ޖުމުލައަކީ އިސްބަޔާއި ޚަބަރުގެ މައްޗަށް އެކުލެވޭ ޖުމުލައެވެ. އެހެންކަމުން ކޮންމެ ސާދާ   

ޖުމުލައެއްގައި ވެސް އޮންނާނީ އެންމެ ބަސްކޯޅިއެކެވެ. ސާދާ ޖުމުލަ ދެ ބަޔަކަށް ބެހެއެވެ. އެއީ ނަމުގެ 

ޖުމުލައާއި ކަމުގެ ޖުމުލައެވެ. ނަމުގެ ޖުމުލައިގައި ކަމެއް ނުހިމެނޭނެއެވެ. ސާދާ ޖުމުލައިގެ ތެރެއިން ކަން 

ހިމެނޭ ޖުމުލަތަކަކީ ކަމުގެ ޖުމުލައެވެ.

ނަމުގެ ޖުމުލައިގެ މިސާލު:

އެއީ ރީތި މަލެކެވެ.   .1  

ހަސީނާ ރީއްޗެވެ.  .2  

އެހެންވީމާ، މި ދެ ޖުމުލައަކީ ވެސް ނަމުގެ ޖުމުލައެވެ. މިސާލު 1ގައި އިސްބަޔަކީ "އެއީ"   

އެވެ. ޚަބަރަކީ "ރީތި މަލެކެވެ." މިސާލު 2ގައި އިސްބަޔަކީ "ހަސީނާ" އެވެ. "ރީއްޗެވެ." މިއީ ޚަބަރެވެ. 

މިސާލު 1 އަދި 2ގައި ވެސް ކަމެއް ނުހިމެނެވެ. ވީމާ، މިއީ ނަމުގެ ޖުމުލައެވެ.

ކަމުގެ ޖުމުލައިގެ މިސާލު:

ޢަލީ ފޮތް ކިޔަނީއެވެ.  .3  

މަޒީނާ ޤުރުއާން ކިޔަވަނީއެވެ.  .4  

މިސާލު 3ގައި އިސްބަޔަކީ "ޢަލީ" އެވެ. ޚަބަރަކީ "ފޮތް ކިޔަނީއެވެ." މިއެވެ. މިސާލު 4ގައި   

އިސްބަޔަކީ "މަޒީނާ" އެވެ. ޚަބަރަކީ "ޤުރުއާން ކިޔަވަނީއެވެ." މިއެވެ.  

އެކުވި ޖުމުލަ  

އެކުވި ޖުމުލައިގައި ދެ ބަސްކޯޅި ހިމެނެއެވެ. ވީމާ، އެކުވި ޖުމުލައަކީ ސާދާ ޖުމުލައިގެ ދެ   

ޖުމުލަ ގުޅުވައިގެން ހަދާފައި ހުންނަ ޖުމުލައެވެ. ޖުމުލަތައް ގުޅުވަނީ ގުޅުވި އަކުރެއް ނުވަތަ ލަފުޒެއް 

ބޭނުންކޮށްގެންނެވެ. ގުޅުވި އަކުރުގެ ތެރޭގައި "އިރު، ގޮތުން، ނަމަވެސް" މިފަދަ ލަފުޒުތައް ހިމެނެވެ.

މިސާލު:   

މާލެއަކީ ކުޑަ ރަށެއް ނަމަވެސް މާލޭގައި ވަރަށް މީހުން ގިނައެވެ.   .1  

މިސާލު 1ގައި "މާލެއެކަކީ ކުޑަ ރަށެއް" މިއީ ސާދާ ޖުމުލައެކެވެ. ހަމައެހެންމެ "މާލޭގައި   

ވަރަށް މީހުން ގިނައެވެ." މިއީ ވެސް ސާދާ ޖުމުލައެކެވެ. މި ދެ ޖުމުލަ ގުޅުވުމަށް ބޭނުންކޮށްފައި ވާ 

ލަފުޒަކީ "ނަމަވެސް" މި އަކުރެވެ.


